
Namo tassa bhagavato arahato sammāsambuddhassa.

Anguttaranikāyo

Ekakanipātapāļi

1. Rūpādivaggo
1. Evaŋ (p. 1.001) me sutaŋ– ekaŋ samayaŋ bhagavā sāvatthiyaŋ viharati jetavane anāthapiņđikassa ārāme. Tatra kho bhagavā bhikkhū āmantesi– ‘bhikkhavo’ ti. ‘Bhadante’ ti te bhikkhū bhagavato paccassosuŋ. Bhagavā etadavoca–

‘Nāhaŋ, bhikkhave, aññaŋ ekarūpampi samanupassāmi yaŋ evaŋ purisassa cittaŋ pariyādāya tiţţhati yathayidaŋ, bhikkhave, itthirūpaŋ. Itthirūpaŋ, bhikkhave, purisassa cittaŋ pariyādāya tiţţhatī’ ti. Paţhamaŋ.

2. ‘Nāhaŋ, bhikkhave, aññaŋ ekasaddampi samanupassāmi yaŋ evaŋ purisassa cittaŋ pariyādāya tiţţhati yathayidaŋ, bhikkhave, itthisaddo. Itthisaddo, bhikkhave, purisassa cittaŋ pariyādāya tiţţhatī’ ti. Dutiyaŋ.

3. ‘Nāhaŋ, bhikkhave, aññaŋ ekagandhampi samanupassāmi yaŋ evaŋ purisassa cittaŋ pariyādāya tiţţhati yathayidaŋ, bhikkhave, itthigandho. Itthigandho, bhikkhave, purisassa cittaŋ pariyādāya tiţţhatī’ ti. Tatiyaŋ.

4. ‘Nāhaŋ bhikkhave, aññaŋ ekarasampi samanupassāmi yaŋ evaŋ purisassa cittaŋ pariyādāya tiţţhati yathayidaŋ, bhikkhave, itthiraso. Itthiraso, bhikkhave, purisassa cittaŋ pariyādāya tiţţhatī’ ti. Catutthaŋ.

5. ‘Nāhaŋ (p. 1.002) bhikkhave, aññaŋ ekaphoţţhabbampi samanupassāmi yaŋ evaŋ purisassa cittaŋ pariyādāya tiţţhati yathayidaŋ, bhikkhave, itthiphoţţhabbo. Itthiphoţţhabbo, bhikkhave, purisassa cittaŋ pariyādāya tiţţhatī’ ti. Pañcamaŋ.

6. ‘Nāhaŋ, bhikkhave, aññaŋ ekarūpampi samanupassāmi yaŋ evaŋ itthiyā cittaŋ pariyādāya tiţţhati yathayidaŋ, bhikkhave, purisarūpaŋ. Purisarūpaŋ, bhikkhave, itthiyā cittaŋ pariyādāya tiţţhatī’ ti. Chaţţhaŋ.

7. ‘Nāhaŋ, bhikkhave, aññaŋ ekasaddampi samanupassāmi yaŋ evaŋ itthiyā cittaŋ pariyādāya tiţţhati yathayidaŋ, bhikkhave, purisasaddo. Purisasaddo, bhikkhave, itthiyā cittaŋ pariyādāya tiţţhatī’ ti. Sattamaŋ.

8. ‘Nāhaŋ, bhikkhave, aññaŋ ekagandhampi samanupassāmi yaŋ evaŋ itthiyā cittaŋ pariyādāya tiţţhati yathayidaŋ, bhikkhave, purisagandho. Purisagandho, bhikkhave, itthiyā cittaŋ pariyādāya tiţţhatī’ ti. Aţţhamaŋ.

9. ‘Nāhaŋ, bhikkhave, aññaŋ ekarasampi samanupassāmi yaŋ evaŋ itthiyā cittaŋ pariyādāya tiţţhati yathayidaŋ, bhikkhave, purisaraso. Purisaraso, bhikkhave, itthiyā cittaŋ pariyādāya tiţţhatī’ ti. Navamaŋ.

10. ‘Nāhaŋ, bhikkhave, aññaŋ ekaphoţţhabbampi samanupassāmi yaŋ evaŋ itthiyā cittaŋ pariyādāya tiţţhati yathayidaŋ, bhikkhave, purisaphoţţhabbo. Purisaphoţţhabbo, bhikkhave, itthiyā cittaŋ pariyādāya tiţţhatī’ ti. Dasamaŋ.

Rūpādivaggo paţhamo.

2. Nīvaraņappahānavaggo
11. ‘Nāhaŋ bhikkhave, aññaŋ ekadhammampi samanupassāmi yena anuppanno vā kāmacchando uppajjati uppanno vā kāmacchando bhiyyobhāvāya vepullāya saŋvattati yathayidaŋ, bhikkhave, subhanimittaŋ. Subhanimittaŋ, bhikkhave, ayoniso manasi karoto anuppanno ceva kāmacchando uppajjati uppanno ca kāmacchando bhiyyobhāvāya vepullāya saŋvattatī’ ti. Paţhamaŋ.

12. ‘Nāhaŋ (p. 1.003) bhikkhave, aññaŋ ekadhammampi samanupassāmi yena anuppanno vā byāpādo uppajjati uppanno vā byāpādo bhiyyobhāvāya vepullāya saŋvattati yathayidaŋ, bhikkhave, paţighanimittaŋ. Paţighanimittaŋ, bhikkhave, ayoniso manasi karoto anuppanno ceva byāpādo uppajjati uppanno ca byāpādo bhiyyobhāvāya vepullāya saŋvattatī’ ti. Dutiyaŋ.

13. ‘Nāhaŋ, bhikkhave, aññaŋ ekadhammampi samanupassāmi yena anuppannaŋ vā thinamiddhaŋ uppajjati uppannaŋ vā thinamiddhaŋ bhiyyobhāvāya vepullāya saŋvattati yathayidaŋ, bhikkhave, arati tandī vijambhitā bhattasammado cetaso ca līnattaŋ. Līnacittassa, bhikkhave, anuppannañceva thinamiddhaŋ uppajjati uppannañca thinamiddhaŋ bhiyyobhāvāya vepullāya saŋvattatī’ ti. Tatiyaŋ.

14. ‘Nāhaŋ, bhikkhave, aññaŋ ekadhammampi samanupassāmi yena anuppannaŋ vā uddhaccakukkuccaŋ uppajjati uppannaŋ vā uddhaccakukkuccaŋ bhiyyobhāvāya vepullāya saŋvattati yathayidaŋ, bhikkhave, cetaso avūpasamo. Avūpasantacittassa, bhikkhave, anuppannañceva uddhaccakukkuccaŋ uppajjati uppannañca uddhaccakukkuccaŋ bhiyyobhāvāya vepullāya saŋvattatī’ ti. Catutthaŋ.

15. ‘Nāhaŋ bhikkhave, aññaŋ ekadhammampi samanupassāmi yena anuppannā vā vicikicchā uppajjati uppannā vā vicikicchā bhiyyobhāvāya vepullāya saŋvattati yathayidaŋ, bhikkhave, ayonisomanasikāro. Ayoniso, bhikkhave, manasi karoto anuppannā ceva vicikicchā uppajjati uppannā ca vicikicchā bhiyyobhāvāya vepullāya saŋvattatī’ ti. Pañcamaŋ.

16. ‘Nāhaŋ, bhikkhave, aññaŋ ekadhammampi samanupassāmi yena anuppanno vā kāmacchando nuppajjati uppanno vā kāmacchando pahīyati yathayidaŋ, bhikkhave, asubhanimittaŋ. Asubhanimittaŋ, bhikkhave, yoniso manasi karoto anuppanno ceva kāmacchando nuppajjati uppanno ca kāmacchando pahīyatī’ ti. Chaţţhaŋ.

17. ‘Nāhaŋ, bhikkhave, aññaŋ ekadhammampi samanupassāmi yena anuppanno vā byāpādo nuppajjati uppanno vā byāpādo pahīyati yathayidaŋ, bhikkhave, mettā (p. 1.004) cetovimutti. Mettaŋ, bhikkhave, cetovimuttiŋ yoniso manasi karoto anuppanno ceva byāpādo nuppajjati uppanno ca byāpādo pahīyatī’ ti. Sattamaŋ.

18. ‘Nāhaŋ, bhikkhave, aññaŋ ekadhammampi samanupassāmi yena anuppannaŋ vā thinamiddhaŋ nuppajjati uppannaŋ vā thinamiddhaŋ pahīyati yathayidaŋ, bhikkhave, ārambhadhātu nikkamadhātu parakkamadhātu. Āraddhavīriyassa, bhikkhave, anuppannañceva thinamiddhaŋ nuppajjati uppannañca thinamiddhaŋ pahīyatī’ ti. Aţţhamaŋ.

19. ‘Nāhaŋ, bhikkhave, aññaŋ ekadhammampi samanupassāmi yena anuppannaŋ vā uddhaccakukkuccaŋ nuppajjati uppannaŋ vā uddhaccakukkuccaŋ pahīyati yathayidaŋ, bhikkhave, cetaso vūpasamo. Vūpasantacittassa, bhikkhave, anuppannañceva uddhaccakukkuccaŋ nuppajjati uppannañca uddhaccakukkuccaŋ pahīyatī’ ti. Navamaŋ.

20. ‘Nāhaŋ, bhikkhave, aññaŋ ekadhammampi samanupassāmi yena anuppannā vā vicikicchā nuppajjati uppannā vā vicikicchā pahīyati yathayidaŋ, bhikkhave, yonisomanasikāro Yoniso, bhikkhave, manasi karoto anuppannā ceva vicikicchā nuppajjati uppannā ca vicikicchā pahīyatī’ ti. Dasamaŋ.

Nīvaraņappahānavaggo dutiyo.

3. Akammaniyavaggo
21. ‘Nāhaŋ bhikkhave, aññaŋ ekadhammampi samanupassāmi yaŋ evaŋ abhāvitaŋ akammaniyaŋ hoti yathayidaŋ, bhikkhave, cittaŋ . Cittaŋ, bhikkhave, abhāvitaŋ akammaniyaŋ hotī’ ti. Paţhamaŋ.

22. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ bhāvitaŋ kammaniyaŋ hoti yathayidaŋ, bhikkhave, cittaŋ. Cittaŋ, bhikkhave, bhāvitaŋ kammaniyaŋ hotī’ ti. Dutiyaŋ.

23. ‘Nāhaŋ (p. 1.005) bhikkhave, aññaŋ ekadhammampi samanupassāmi yaŋ evaŋ abhāvitaŋ mahato anatthāya saŋvattati yathayidaŋ, bhikkhave, cittaŋ. Cittaŋ, bhikkhave, abhāvitaŋ mahato anatthāya saŋvattatī’ ti. Tatiyaŋ.

24. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ bhāvitaŋ mahato atthāya saŋvattati yathayidaŋ, bhikkhave, cittaŋ. Cittaŋ, bhikkhave, bhāvitaŋ mahato atthāya saŋvattatī’ ti. Catutthaŋ.

25. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ abhāvitaŋ apātubhūtaŋ mahato anatthāya saŋvattati yathayidaŋ, bhikkhave, cittaŋ. Cittaŋ, bhikkhave, abhāvitaŋ apātubhūtaŋ mahato anatthāya saŋvattatī’ ti. Pañcamaŋ.

26. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ bhāvitaŋ pātubhūtaŋ mahato atthāya saŋvattati yathayidaŋ, bhikkhave, cittaŋ. Cittaŋ, bhikkhave, bhāvitaŋ pātubhūtaŋ mahato atthāya saŋvattatī’ ti. Chaţţhaŋ.

27. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ abhāvitaŋ abahulīkataŋ mahato anatthāya saŋvattati yathayidaŋ, bhikkhave, cittaŋ. Cittaŋ, bhikkhave, abhāvitaŋ abahulīkataŋ mahato anatthāya saŋvattatī’ ti. Sattamaŋ.

28. ‘Nāhaŋ bhikkhave, aññaŋ ekadhammampi samanupassāmi yaŋ evaŋ bhāvitaŋ bahulīkataŋ mahato atthāya saŋvattati yathayidaŋ, bhikkhave, cittaŋ. Cittaŋ, bhikkhave, bhāvitaŋ bahulīkataŋ mahato atthāya saŋvattatī’ ti. Aţţhamaŋ.

29. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ abhāvitaŋ abahulīkataŋ dukkhādhivahaŋ hoti yathayidaŋ, bhikkhave, cittaŋ. Cittaŋ, bhikkhave, abhāvitaŋ abahulīkataŋ dukkhādhivahaŋ hotī’ ti. Navamaŋ.

30. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ bhāvitaŋ bahulīkataŋ sukhādhivahaŋ hoti yathayidaŋ, bhikkhave, cittaŋ. Cittaŋ, bhikkhave, bhāvitaŋ bahulīkataŋ sukhādhivahaŋ hotī’ ti. Dasamaŋ.

Akammaniyavaggo tatiyo.

4. Adantavaggo
31. ‘Nāhaŋ (p. 1.006) bhikkhave, aññaŋ ekadhammampi samanupassāmi yaŋ evaŋ adantaŋ mahato anatthāya saŋvattati yathayidaŋ, bhikkhave, cittaŋ. Cittaŋ, bhikkhave, adantaŋ mahato anatthāya saŋvattatī’ ti. Paţhamaŋ.

32. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ dantaŋ mahato atthāya saŋvattati yathayidaŋ, bhikkhave, cittaŋ. Cittaŋ, bhikkhave, dantaŋ mahato atthāya saŋvattatī’ ti. Dutiyaŋ.

33. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ aguttaŋ mahato anatthāya saŋvattati yathayidaŋ, bhikkhave, cittaŋ. Cittaŋ, bhikkhave, aguttaŋ mahato anatthāya saŋvattatī’ ti. Tatiyaŋ.

34. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ guttaŋ mahato atthāya saŋvattati yathayidaŋ, bhikkhave, cittaŋ. Cittaŋ, bhikkhave, guttaŋ mahato atthāya saŋvattatī’ ti. Catutthaŋ.

35. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ arakkhitaŋ mahato anatthāya saŋvattati yathayidaŋ, bhikkhave, cittaŋ. Cittaŋ, bhikkhave, arakkhitaŋ mahato anatthāya saŋvattatī’ ti. Pañcamaŋ.

36. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ rakkhitaŋ mahato atthāya saŋvattati yathayidaŋ, bhikkhave, cittaŋ. Cittaŋ, bhikkhave, rakkhitaŋ mahato atthāya saŋvattatī’ ti. Chaţţhaŋ.

37. ‘Nāhaŋ bhikkhave, aññaŋ ekadhammampi samanupassāmi yaŋ evaŋ asaŋvutaŋ mahato anatthāya saŋvattati yathayidaŋ, bhikkhave, cittaŋ. Cittaŋ, bhikkhave, asaŋvutaŋ mahato anatthāya saŋvattatī’ ti. Sattamaŋ.

38. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ saŋvutaŋ mahato atthāya saŋvattati yathayidaŋ, bhikkhave, cittaŋ. Cittaŋ, bhikkhave, saŋvutaŋ mahato atthāya saŋvattatī’ ti. Aţţhamaŋ.

39. ‘Nāhaŋ (p. 1.007) bhikkhave, aññaŋ ekadhammampi samanupassāmi yaŋ evaŋ adantaŋ aguttaŋ arakkhitaŋ asaŋvutaŋ mahato anatthāya saŋvattati yathayidaŋ, bhikkhave, cittaŋ. Cittaŋ, bhikkhave, adantaŋ aguttaŋ arakkhitaŋ asaŋvutaŋ mahato anatthāya saŋvattatī’ ti. Navamaŋ.

40. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ dantaŋ guttaŋ rakkhitaŋ saŋvutaŋ mahato atthāya saŋvattati yathayidaŋ, bhikkhave, cittaŋ Cittaŋ, bhikkhave, dantaŋ guttaŋ rakkhitaŋ saŋvutaŋ mahato atthāya saŋvattatī’ ti. Dasamaŋ.

Adantavaggo catuttho.

5. Paņihita-acchavaggo
41. ‘Seyyathāpi bhikkhave, sālisūkaŋ vā yavasūkaŋ vā micchāpaņihitaŋ hatthena vā pādena vā akkantaŋ hatthaŋ vā pādaŋ vā bhecchati lohitaŋ vā uppādessatīti netaŋ ţhānaŋ vijjati. Taŋ kissa hetu? Micchāpaņihitattā, bhikkhave, sūkassa. Evamevaŋ kho, bhikkhave, so vata bhikkhu micchāpaņihitena cittena avijjaŋ bhecchati, vijjaŋ uppādessati, nibbānaŋ sacchikarissatīti netaŋ ţhānaŋ vijjati. Taŋ kissa hetu? Micchāpaņihitattā, bhikkhave, cittassā’ ti. Paţhamaŋ.

42. ‘Seyyathāpi, bhikkhave, sālisūkaŋ vā yavasūkaŋ vā sammāpaņihitaŋ hatthena vā pādena vā akkantaŋ hatthaŋ vā pādaŋ vā bhecchati lohitaŋ vā uppādessatīti ţhānametaŋ vijjati. Taŋ kissa hetu? Sammāpaņihitattā, bhikkhave, sūkassa. Evamevaŋ kho, bhikkhave, so vata bhikkhu sammāpaņihitena cittena avijjaŋ bhecchati, vijjaŋ uppādessati, nibbānaŋ sacchikarissatīti ţhānametaŋ vijjati. Taŋ kissa hetu? Sammāpaņihitattā, bhikkhave, cittassā’ ti. Dutiyaŋ.

43. ‘Idhāhaŋ (p. 1.008), bhikkhave, ekaccaŋ puggalaŋ paduţţhacittaŋ evaŋ cetasā ceto paricca pajānāmi– “imamhi ce ayaŋ samaye puggalo kālaŋ kareyya, yathābhataŋ nikkhitto evaŋ niraye”. Taŋ kissa hetu? Cittaŋ hissa bhikkhave, paduţţhaŋ. ‘Cetopadosahetu pana, bhikkhave, evamidhekacce sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjantī’ ti. Tatiyaŋ.

44. ‘Idhāhaŋ, bhikkhave, ekaccaŋ puggalaŋ pasannacittaŋ evaŋ cetasā ceto paricca pajānāmi– “imamhi ce ayaŋ samaye puggalo kālaŋ kareyya, yathābhataŋ nikkhitto evaŋ sagge”. Taŋ kissa hetu? Cittaŋ hissa, bhikkhave, pasannaŋ. ‘Cetopasādahetu pana, bhikkhave, evamidhekacce sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti. Catutthaŋ.

45. ‘Seyyathāpi bhikkhave, udakarahado āvilo luļito kalalībhūto tattha cakkhumā puriso tīre ţhito na passeyya sippisambukampi sakkharakaţhalampi macchagumbampi carantampi tiţţhantampi. Taŋ kissa hetu? Āvilattā, bhikkhave, udakassa. Evamevaŋ kho, bhikkhave, so vata bhikkhu āvilena cittena attatthaŋ vā ñassati paratthaŋ vā ñassati ubhayatthaŋ vā ñassati uttariŋ vā manussadhammā alamariyañāņadassanavisesaŋ sacchikarissatīti netaŋ ţhānaŋ vijjati. Taŋ kissa hetu? Āvilattā, bhikkhave, cittassā’ ti. Pañcamaŋ.

46. ‘Seyyathāpi, bhikkhave, udakarahado accho vippasanno anāvilo tattha cakkhumā puriso tīre ţhito passeyya sippisambukampi sakkharakaţhalampi macchagumbampi carantampi tiţţhantampi. Taŋ kissa hetu? Anāvilattā, bhikkhave, udakassa. Evamevaŋ kho, bhikkhave, so vata bhikkhu anāvilena cittena attatthaŋ vā ñassati paratthaŋ vā ñassati ubhayatthaŋ vā ñassati uttariŋ vā manussadhammā alamariyañāņadassanavisesaŋ sacchikarissatīti ţhānametaŋ vijjati. Taŋ kissa hetu? Anāvilattā, bhikkhave, cittassā’ ti. Chaţţhaŋ.

47. ‘Seyyathāpi, bhikkhave, yāni kānici rukkhajātānaŋ phandano tesaŋ aggamakkhāyati yadidaŋ mudutāya ceva kammaññatāya ca. Evamevaŋ kho ahaŋ, bhikkhave (p. 1.009) nāññaŋ ekadhammampi samanupassāmi yaŋ evaŋ bhāvitaŋ bahulīkataŋ mudu ca hoti kammaññañca yathayidaŋ cittaŋ. Cittaŋ, bhikkhave, bhāvitaŋ bahulīkataŋ mudu ca hoti kammaññañca hotī’ ti. Sattamaŋ.

48. ‘Nāhaŋ bhikkhave, aññaŋ ekadhammampi samanupassāmi yaŋ evaŋ lahuparivattaŋ yathayidaŋ cittaŋ. Yāvañcidaŋ, bhikkhave, upamāpi na sukarā yāva lahuparivattaŋ cittan’ ti. Aţţhamaŋ.

49. ‘Pabhassaramidaŋ, bhikkhave, cittaŋ. Tañca kho āgantukehi upakkilesehi upakkiliţţhan’ ti. Navamaŋ.

50. ‘Pabhassaramidaŋ, bhikkhave, cittaŋ. Tañca kho āgantukehi upakkilesehi vippamuttan’ ti. Dasamaŋ.

Paņihita-acchavaggo pañcamo.

6. Accharāsanghātavaggo
51. ‘Pabhassaramidaŋ bhikkhave, cittaŋ. Tañca kho āgantukehi upakkilesehi upakkiliţţhaŋ. Taŋ assutavā puthujjano yathābhūtaŋ nappajānāti. Tasmā “assutavato puthujjanassa cittabhāvanā natthī” ti vadāmī’ ti. Paţhamaŋ.

52. ‘Pabhassaramidaŋ bhikkhave, cittaŋ. Tañca kho āgantukehi upakkilesehi vippamuttaŋ. Taŋ sutavā ariyasāvako yathābhūtaŋ pajānāti. Tasmā “sutavato ariyasāvakassa cittabhāvanā atthī” ti vadāmī’ ti. Dutiyaŋ.

53. ‘Accharāsanghātamattampi ce, bhikkhave, bhikkhu mettācittaŋ āsevati; ayaŋ vuccati, bhikkhave– “bhikkhu arittajjhāno viharati satthusāsanakaro ovādapatikaro, amoghaŋ raţţhapiņđaŋ bhuñjati”. Ko pana vādo ye naŋ bahulīkarontī’ ti! Tatiyaŋ.

54. ‘Accharāsanghātamattampi (p. 1.010) ce, bhikkhave, bhikkhu mettācittaŋ bhāveti; ayaŋ vuccati, bhikkhave– “bhikkhu arittajjhāno viharati satthusāsanakaro ovādapatikaro, amoghaŋ raţţhapiņđaŋ bhuñjati”. Ko pana vādo ye naŋ bahulīkarontī’ ti! Catutthaŋ.

55. ‘Accharāsanghātamattampi ce, bhikkhave, bhikkhu mettācittaŋ manasi karoti; ayaŋ vuccati, bhikkhave– “bhikkhu arittajjhāno viharati satthusāsanakaro ovādapatikaro amoghaŋ raţţhapiņđaŋ bhuñjati”. Ko pana vādo ye naŋ bahulīkarontī’ ti! Pañcamaŋ.

56. ‘Ye keci, bhikkhave, dhammā akusalā akusalabhāgiyā akusalapakkhikā, sabbe te manopubbangamā. Mano tesaŋ dhammānaŋ paţhamaŋ uppajjati, anvadeva akusalā dhammā’ ti. Chaţţhaŋ.

57. ‘Ye keci, bhikkhave, dhammā kusalā kusalabhāgiyā kusalapakkhikā, sabbe te manopubbangamā. Mano tesaŋ dhammānaŋ paţhamaŋ uppajjati, anvadeva kusalā dhammā’ ti. Sattamaŋ.

58. ‘Nāhaŋ, bhikkhave, aññaŋ ekadhammampi samanupassāmi yena anuppannā vā akusalā dhammā uppajjanti uppannā vā kusalā dhammā parihāyanti yathayidaŋ, bhikkhave, pamādo. Pamattassa, bhikkhave, anuppannā ceva akusalā dhammā uppajjanti uppannā ca kusalā dhammā parihāyantī’ ti. Aţţhamaŋ.

59. ‘Nāhaŋ, bhikkhave, aññaŋ ekadhammampi samanupassāmi yena anuppannā vā kusalā dhammā uppajjanti uppannā vā akusalā dhammā parihāyanti yathayidaŋ, bhikkhave, appamādo. Appamattassa, bhikkhave, anuppannā ceva kusalā dhammā uppajjanti uppannā ca akusalā dhammā parihāyantī’ ti. Navamaŋ.

60. ‘Nāhaŋ, bhikkhave, aññaŋ ekadhammampi samanupassāmi yena anuppannā vā akusalā dhammā uppajjanti uppannā vā kusalā dhammā parihāyanti yathayidaŋ, bhikkhave, kosajjaŋ. Kusītassa, bhikkhave, anuppannā ceva akusalā dhammā uppajjanti uppannā ca kusalā dhammā parihāyantī’ ti. Dasamaŋ.

Accharāsanghātavaggo chaţţho.

7. Vīriyārambhādivaggo
61. ‘Nāhaŋ (p. 1.011) bhikkhave, aññaŋ ekadhammampi samanupassāmi yena anuppannā vā kusalā dhammā uppajjanti uppannā vā akusalā dhammā parihāyanti yathayidaŋ, bhikkhave, vīriyārambho . Āraddhavīriyassa, bhikkhave, anuppannā ceva kusalā dhammā uppajjanti uppannā ca akusalā dhammā parihāyantī’ ti. Paţhamaŋ.

62. ‘Nāhaŋ, bhikkhave, aññaŋ ekadhammampi samanupassāmi yena anuppannā vā akusalā dhammā uppajjanti uppannā vā kusalā dhammā parihāyanti yathayidaŋ, bhikkhave, mahicchatā. Mahicchassa, bhikkhave, anuppannā ceva akusalā dhammā uppajjanti uppannā ca kusalā dhammā parihāyantī’ ti. Dutiyaŋ.

63. ‘Nāhaŋ, bhikkhave, aññaŋ ekadhammampi samanupassāmi yena anuppannā vā kusalā dhammā uppajjanti uppannā vā akusalā dhammā parihāyanti yathayidaŋ, bhikkhave, appicchatā. Appicchassa, bhikkhave, anuppannā ceva kusalā dhammā uppajjanti uppannā ca akusalā dhammā parihāyantī’ ti. Tatiyaŋ.

64. ‘Nāhaŋ, bhikkhave, aññaŋ ekadhammampi samanupassāmi yena anuppannā vā akusalā dhammā uppajjanti uppannā vā kusalā dhammā parihāyanti yathayidaŋ, bhikkhave, asantuţţhitā. Asantuţţhassa, bhikkhave, anuppannā ceva akusalā dhammā uppajjanti uppannā ca kusalā dhammā parihāyantī’ ti. Catutthaŋ.

65. ‘Nāhaŋ, bhikkhave, aññaŋ ekadhammampi samanupassāmi yena anuppannā vā kusalā dhammā uppajjanti uppannā vā akusalā dhammā parihāyanti yathayidaŋ, bhikkhave, santuţţhitā. Santuţţhassa, bhikkhave, anuppannā ceva kusalā dhammā uppajjanti uppannā ca akusalā dhammā parihāyantī’ ti. Pañcamaŋ.

66. ‘Nāhaŋ bhikkhave, aññaŋ ekadhammampi samanupassāmi yena anuppannā vā akusalā dhammā uppajjanti uppannā vā kusalā dhammā parihāyanti yathayidaŋ, bhikkhave, ayonisomanasikāro. Ayoniso, bhikkhave, manasi karoto anuppannā ceva akusalā dhammā uppajjanti uppannā ca kusalā dhammā parihāyantī’ ti. Chaţţhaŋ.

67. ‘Nāhaŋ (p. 1.012) bhikkhave, aññaŋ ekadhammampi samanupassāmi yena anuppannā vā kusalā dhammā uppajjanti uppannā vā akusalā dhammā parihāyanti yathayidaŋ, bhikkhave, yonisomanasikāro. Yoniso, bhikkhave, manasi karoto anuppannā ceva kusalā dhammā uppajjanti uppannā ca akusalā dhammā parihāyantī’ ti. Sattamaŋ.

68. ‘Nāhaŋ, bhikkhave, aññaŋ ekadhammampi samanupassāmi yena anuppannā vā akusalā dhammā uppajjanti uppannā vā kusalā dhammā parihāyanti yathayidaŋ, bhikkhave, asampajaññaŋ. Asampajānassa, bhikkhave, anuppannā ceva akusalā dhammā uppajjanti uppannā ca kusalā dhammā parihāyantī’ ti. Aţţhamaŋ.

69. ‘Nāhaŋ, bhikkhave, aññaŋ ekadhammampi samanupassāmi yena anuppannā vā kusalā dhammā uppajjanti uppannā vā akusalā dhammā parihāyanti yathayidaŋ, bhikkhave, sampajaññaŋ. Sampajānassa, bhikkhave, anuppannā ceva kusalā dhammā uppajjanti uppannā ca akusalā dhammā parihāyantī’ ti. Navamaŋ.

70. ‘Nāhaŋ, bhikkhave, aññaŋ ekadhammampi samanupassāmi yena anuppannā vā akusalā dhammā uppajjanti uppannā vā kusalā dhammā parihāyanti yathayidaŋ, bhikkhave, pāpamittatā. Pāpamittassa, bhikkhave, anuppannā ceva akusalā dhammā uppajjanti uppannā ca kusalā dhammā parihāyantī’ ti. Dasamaŋ.

Vīriyārambhādivaggo sattamo.

8. Kalyāņamittādivaggo
71. ‘Nāhaŋ bhikkhave, aññaŋ ekadhammampi samanupassāmi yena anuppannā vā kusalā dhammā uppajjanti uppannā vā akusalā dhammā parihāyanti yathayidaŋ, bhikkhave, kalyāņamittatā. Kalyāņamittassa, bhikkhave, anuppannā ceva kusalā dhammā uppajjanti uppannā ca akusalā dhammā parihāyantī’ ti. Paţhamaŋ.

72. ‘Nāhaŋ, bhikkhave, aññaŋ ekadhammampi samanupassāmi yena anuppannā vā akusalā dhammā uppajjanti uppannā vā kusalā dhammā parihāyanti yathayidaŋ, bhikkhave, anuyogo akusalānaŋ dhammānaŋ, ananuyogo kusalānaŋ (p. 1.013) dhammānaŋ. Anuyogā, bhikkhave, akusalānaŋ dhammānaŋ, ananuyogā kusalānaŋ dhammānaŋ anuppannā ceva akusalā dhammā uppajjanti uppannā ca kusalā dhammā parihāyantī’ ti. Dutiyaŋ.

73. ‘Nāhaŋ, bhikkhave, aññaŋ ekadhammampi samanupassāmi yena anuppannā vā kusalā dhammā uppajjanti uppannā vā akusalā dhammā parihāyanti yathayidaŋ, bhikkhave, anuyogo kusalānaŋ dhammānaŋ, ananuyogo akusalānaŋ dhammānaŋ. Anuyogā, bhikkhave, kusalānaŋ dhammānaŋ, ananuyogā akusalānaŋ dhammānaŋ anuppannā ceva kusalā dhammā uppajjanti uppannā ca akusalā dhammā parihāyantī’ ti. Tatiyaŋ.

74. ‘Nāhaŋ, bhikkhave, aññaŋ ekadhammampi samanupassāmi yena anuppannā vā bojjhangā nuppajjanti uppannā vā bojjhangā na bhāvanāpāripūriŋ gacchanti yathayidaŋ, bhikkhave, ayonisomanasikāro. Ayoniso, bhikkhave, manasi karoto anuppannā ceva bojjhangā nuppajjanti uppannā ca bojjhangā na bhāvanāpāripūriŋ gacchantī’ ti. Catutthaŋ.

75. ‘Nāhaŋ, bhikkhave, aññaŋ ekadhammampi samanupassāmi yena anuppannā vā bojjhangā uppajjanti uppannā vā bojjhangā bhāvanāpāripūriŋ gacchanti yathayidaŋ, bhikkhave, yonisomanasikāro Yoniso bhikkhave, manasi karoto anuppannā ceva bojjhangā uppajjanti uppannā ca bojjhangā bhāvanāpāripūriŋ gacchantī’ ti. Pañcamaŋ.

76. ‘Appamattikā esā, bhikkhave, parihāni yadidaŋ ñātiparihāni. Etaŋ patikiţţhaŋ, bhikkhave, parihānīnaŋ yadidaŋ paññāparihānī’ ti. Chaţţhaŋ.

77. ‘Appamattikā esā, bhikkhave, vuddhi yadidaŋ ñātivuddhi. Etadaggaŋ, bhikkhave, vuddhīnaŋ yadidaŋ paññāvuddhi. Tasmātiha, bhikkhave, evaŋ sikkhitabbaŋ– “paññāvuddhiyā vaddhissāmā” ti. Evañhi vo, bhikkhave sikkhitabban’ ti. Sattamaŋ.

78. ‘Appamattikā esā, bhikkhave, parihāni yadidaŋ bhogaparihāni. Etaŋ patikiţţhaŋ, bhikkhave, parihānīnaŋ yadidaŋ paññāparihānī’ ti. Aţţhamaŋ.

79. ‘Appamattikā (p. 1.014) esā, bhikkhave, vuddhi yadidaŋ bhogavuddhi. Etadaggaŋ, bhikkhave, vuddhīnaŋ yadidaŋ paññāvuddhi. Tasmātiha, bhikkhave, evaŋ sikkhitabbaŋ– “paññāvuddhiyā vaddhissāmā” ti. Evañhi vo, bhikkhave, sikkhitabban’ ti. Navamaŋ.

80. ‘Appamattikā esā, bhikkhave, parihāni yadidaŋ yasoparihāni. Etaŋ patikiţţhaŋ, bhikkhave, parihānīnaŋ yadidaŋ paññāparihānī’ ti. Dasamaŋ.

Kalyāņamittādivaggo aţţhamo.

9. Pamādādivaggo
81. ‘Appamattikā esā, bhikkhave, vuddhi yadidaŋ yasovuddhi. Etadaggaŋ, bhikkhave, vuddhīnaŋ yadidaŋ paññāvuddhi. Tasmātiha, bhikkhave, evaŋ sikkhitabbaŋ– “paññāvuddhiyā vaddhissāmā” ti. Evañhi vo, bhikkhave, sikkhitabban’ ti. Paţhamaŋ.

82. ‘Nāhaŋ bhikkhave, aññaŋ ekadhammampi samanupassāmi yo evaŋ mahato anatthāya saŋvattati yathayidaŋ, bhikkhave, pamādo. Pamādo, bhikkhave, mahato anatthāya saŋvattatī’ ti. Dutiyaŋ.

83. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato atthāya saŋvattati yathayidaŋ, bhikkhave, appamādo. Appamādo, bhikkhave, mahato atthāya saŋvattatī’ ti. Tatiyaŋ.

84. ‘Nāhaŋ bhikkhave, aññaŋ ekadhammampi samanupassāmi yo evaŋ mahato anatthāya saŋvattati yathayidaŋ, bhikkhave, kosajjaŋ. Kosajjaŋ, bhikkhave, mahato anatthāya saŋvattatī’ ti. Catutthaŋ.

85. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato atthāya saŋvattati yathayidaŋ, bhikkhave, vīriyārambho. Vīriyārambho, bhikkhave, mahato atthāya saŋvattatī’ ti. Pañcamaŋ.

86. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato anatthāya saŋvattati yathayidaŋ, bhikkhave, mahicchatā. Mahicchatā, bhikkhave, mahato anatthāya saŋvattatī’ ti. Chaţţhaŋ.

87. ‘Nāhaŋ (p. 1.015) bhikkhave, aññaŋ ekadhammampi samanupassāmi yo evaŋ mahato atthāya saŋvattati yathayidaŋ, bhikkhave, appicchatā. Appicchatā, bhikkhave, mahato atthāya saŋvattatī’ ti. Sattamaŋ.

88. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato anatthāya saŋvattati yathayidaŋ, bhikkhave, asantuţţhitā. Asantuţţhitā, bhikkhave, mahato anatthāya saŋvattatī’ ti. Aţţhamaŋ.

89. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato atthāya saŋvattati yathayidaŋ, bhikkhave, santuţţhitā. Santuţţhitā, bhikkhave, mahato atthāya saŋvattatī’ ti. Navamaŋ.

90. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato anatthāya saŋvattati yathayidaŋ, bhikkhave, ayoniso manasikāro. Ayonisomanasikāro bhikkhave, mahato anatthāya saŋvattatī’ ti. Dasamaŋ.

91. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato atthāya saŋvattati yathayidaŋ, bhikkhave, yoniso manasikāro. Yonisomanasikāro, bhikkhave, mahato atthāya saŋvattatī’ ti. Ekādasamaŋ.

92. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato anatthāya saŋvattati yathayidaŋ, bhikkhave, asampajaññaŋ. Asampajaññaŋ, bhikkhave, mahato anatthāya saŋvattatī’ ti. Dvādasamaŋ.

93. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato atthāya saŋvattati yathayidaŋ, bhikkhave, sampajaññaŋ. Sampajaññaŋ, bhikkhave, mahato atthāya saŋvattatī’ ti. Terasamaŋ.

94. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato anatthāya saŋvattati yathayidaŋ, bhikkhave, pāpamittatā. Pāpamittatā, bhikkhave, mahato anatthāya saŋvattatī’ ti. Cuddasamaŋ.

95. ‘Nāhaŋ (p. 1.016) bhikkhave, aññaŋ ekadhammampi samanupassāmi yo evaŋ mahato atthāya saŋvattati yathayidaŋ, bhikkhave, kalyāņamittatā. Kalyāņamittatā, bhikkhave, mahato atthāya saŋvattatī’ ti. Pannarasamaŋ.

96. ‘Nāhaŋ, bhikkhave, aññaŋ ekadhammampi samanupassāmi yo evaŋ mahato anatthāya saŋvattati yathayidaŋ, bhikkhave, anuyogo akusalānaŋ dhammānaŋ, ananuyogo kusalānaŋ dhammānaŋ. Anuyogo, bhikkhave, akusalānaŋ dhammānaŋ, ananuyogo kusalānaŋ dhammānaŋ mahato anatthāya saŋvattatī’ ti. Soļasamaŋ.

97. ‘Nāhaŋ bhikkhave, aññaŋ ekadhammampi samanupassāmi yo evaŋ mahato atthāya saŋvattati yathayidaŋ, bhikkhave, anuyogo kusalānaŋ dhammānaŋ, ananuyogo akusalānaŋ dhammānaŋ. Anuyogo, bhikkhave, kusalānaŋ dhammānaŋ, ananuyogo akusalānaŋ dhammānaŋ mahato atthāya saŋvattatī’ ti. Sattarasamaŋ.

Pamādādivaggo navamo.

10. Dutiyapamādādivaggo
98. ‘Ajjhattikaŋ bhikkhave, anganti karitvā nāññaŋ ekangampi samanupassāmi yaŋ evaŋ mahato anatthāya saŋvattati yathayidaŋ, bhikkhave, pamādo. Pamādo, bhikkhave, mahato anatthāya saŋvattatī’ ti. Paţhamaŋ.

99. ‘Ajjhattikaŋ, bhikkhave, anganti karitvā nāññaŋ ekangampi samanupassāmi yaŋ evaŋ mahato atthāya saŋvattati yathayidaŋ, bhikkhave, appamādo. Appamādo bhikkhave, mahato atthāya saŋvattatī’ ti. Dutiyaŋ.

100. ‘Ajjhattikaŋ, bhikkhave, anganti karitvā nāññaŋ ekangampi samanupassāmi yaŋ evaŋ mahato anatthāya saŋvattati yathayidaŋ, bhikkhave, kosajjaŋ. Kosajjaŋ, bhikkhave, mahato anatthāya saŋvattatī’ ti. Tatiyaŋ.

101. ‘Ajjhattikaŋ, bhikkhave, anganti karitvā nāññaŋ ekangampi samanupassāmi yaŋ evaŋ mahato atthāya saŋvattati yathayidaŋ, bhikkhave, vīriyārambho. Vīriyārambho, bhikkhave, mahato atthāya saŋvattatī’ ti. Catutthaŋ.

102-109. ‘Ajjhattikaŋ (p. 1.017) bhikkhave, anganti karitvā nāññaŋ ekangampi samanupassāmi yaŋ evaŋ mahato anatthāya saŋvattati yathayidaŋ, bhikkhave, mahicchatā …pe… appicchatā… asantuţţhitā… santuţţhitā… ayonisomanasikāro… yonisomanasikāro… asampajaññaŋ… sampajaññaŋ… dvādasamaŋ.

110. ‘Bāhiraŋ bhikkhave, anganti karitvā nāññaŋ ekangampi samanupassāmi yaŋ evaŋ mahato anatthāya saŋvattati yathayidaŋ, bhikkhave, pāpamittatā. Pāpamittatā, bhikkhave, mahato anatthāya saŋvattatī’ ti. Terasamaŋ.

111. ‘Bāhiraŋ, bhikkhave, anganti karitvā nāññaŋ ekangampi samanupassāmi yaŋ evaŋ mahato atthāya saŋvattati yathayidaŋ, bhikkhave, kalyāņamittatā. Kalyāņamittatā, bhikkhave, mahato atthāya saŋvattatī’ ti. Cuddasamaŋ.

112. ‘Ajjhattikaŋ bhikkhave, anganti karitvā nāññaŋ ekangampi samanupassāmi yaŋ evaŋ mahato anatthāya saŋvattati yathayidaŋ, bhikkhave, anuyogo akusalānaŋ dhammānaŋ, ananuyogo kusalānaŋ dhammānaŋ. Anuyogo, bhikkhave, akusalānaŋ dhammānaŋ, ananuyogo kusalānaŋ dhammānaŋ mahato anatthāya saŋvattatī’ ti. Pannarasamaŋ.

113. ‘Ajjhattikaŋ, bhikkhave, anganti karitvā nāññaŋ ekangampi samanupassāmi yaŋ evaŋ mahato atthāya saŋvattati yathayidaŋ, bhikkhave, anuyogo kusalānaŋ dhammānaŋ, ananuyogo akusalānaŋ dhammānaŋ. Anuyogo, bhikkhave, kusalānaŋ dhammānaŋ, ananuyogo akusalānaŋ dhammānaŋ mahato atthāya saŋvattatī’ ti. Soļasamaŋ.

114. ‘Nāhaŋ, bhikkhave, aññaŋ ekadhammampi samanupassāmi yo evaŋ saddhammassa sammosāya antaradhānāya saŋvattati yathayidaŋ, bhikkhave, pamādo. Pamādo, bhikkhave, saddhammassa sammosāya antaradhānāya saŋvattatī’ ti. Sattarasamaŋ.

115. ‘Nāhaŋ, bhikkhave, aññaŋ ekadhammampi samanupassāmi yo evaŋ saddhammassa ţhitiyā asammosāya anantaradhānāya saŋvattati yathayidaŋ, bhikkhave, appamādo. Appamādo bhikkhave, saddhammassa ţhitiyā asammosāya anantaradhānāya saŋvattatī’ ti. Aţţhārasamaŋ.

116. ‘Nāhaŋ (p. 1.018) bhikkhave, aññaŋ ekadhammampi samanupassāmi yo evaŋ saddhammassa sammosāya antaradhānāya saŋvattati yathayidaŋ, bhikkhave, kosajjaŋ. Kosajjaŋ, bhikkhave, saddhammassa sammosāya antaradhānāya saŋvattatī’ ti. Ekūnavīsatimaŋ.

117. ‘Nāhaŋ, bhikkhave, aññaŋ ekadhammampi samanupassāmi yo evaŋ saddhammassa ţhitiyā asammosāya anantaradhānāya saŋvattati yathayidaŋ, bhikkhave, vīriyārambho. Vīriyārambho, bhikkhave, saddhammassa ţhitiyā asammosāya anantaradhānāya saŋvattatī’ ti. Vīsatimaŋ.

118-128. ‘Nāhaŋ, bhikkhave, aññaŋ ekadhammampi samanupassāmi yo evaŋ saddhammassa sammosāya antaradhānāya saŋvattati yathayidaŋ, bhikkhave, mahicchatā …pe… appicchatā… asantuţţhitā… santuţţhitā… ayonisomanasikāro… yonisomanasikāro… asampajaññaŋ… sampajaññaŋ pāpamittatā… kalyāņamittatā… anuyogo akusalānaŋ dhammānaŋ, ananuyogo kusalānaŋ dhammānaŋ. Anuyogo, bhikkhave, akusalānaŋ dhammānaŋ, ananuyogo kusalānaŋ dhammānaŋ saddhammassa sammosāya antaradhānāya saŋvattatī’ ti. Ekattiŋsatimaŋ.

129. ‘Nāhaŋ, bhikkhave, aññaŋ ekadhammampi samanupassāmi yo evaŋ saddhammassa ţhitiyā asammosāya anantaradhānāya saŋvattati yathayidaŋ, bhikkhave, anuyogo kusalānaŋ dhammānaŋ, ananuyogo akusalānaŋ dhammānaŋ. Anuyogo, bhikkhave, kusalānaŋ dhammānaŋ, ananuyogo akusalānaŋ dhammānaŋ saddhammassa ţhitiyā asammosāya anantaradhānāya saŋvattatī’ ti. Catukkoţikaŋ niţţhitaŋ. Bāttiŋsatimaŋ.

130. ‘Ye te, bhikkhave, bhikkhū adhammaŋ dhammoti dīpenti te, bhikkhave, bhikkhū bahujana-ahitāya paţipannā bahujana-asukhāya, bahuno janassa anatthāya ahitāya dukkhāya devamanussānaŋ Bahuñca te, bhikkhave, bhikkhū apuññaŋ pasavanti, te cimaŋ saddhammaŋ antaradhāpentī’ ti. Tettiŋsatimaŋ.

131. ‘Ye te, bhikkhave, bhikkhū dhammaŋ adhammoti dīpenti te, bhikkhave, bhikkhū bahujana-ahitāya paţipannā bahujana-asukhāya, bahuno janassa anatthāya (p. 1.019) ahitāya dukkhāya devamanussānaŋ. Bahuñca te, bhikkhave, bhikkhū apuññaŋ pasavanti, te cimaŋ saddhammaŋ antaradhāpentī’ ti. Catuttiŋsatimaŋ.

132-139. ‘Ye te, bhikkhave, bhikkhū avinayaŋ vinayoti dīpenti …pe… vinayaŋ avinayoti dīpenti …pe… abhāsitaŋ alapitaŋ tathāgatena bhāsitaŋ lapitaŋ tathāgatenāti dīpenti …pe… bhāsitaŋ lapitaŋ tathāgatena abhāsitaŋ alapitaŋ tathāgatenāti dīpenti …pe… anāciņņaŋ tathāgatena āciņņaŋ tathāgatenāti dīpenti …pe… āciņņaŋ tathāgatena anāciņņaŋ tathāgatenāti dīpenti …pe… apaññattaŋ tathāgatena paññattaŋ tathāgatenāti dīpenti …pe… paññattaŋ tathāgatena apaññattaŋ tathāgatenāti dīpenti te, bhikkhave, bhikkhū bahujana-ahitāya paţipannā bahujana-asukhāya, bahuno janassa anatthāya ahitāya dukkhāya devamanussānaŋ. Bahuñca te, bhikkhave, bhikkhū apuññaŋ pasavanti, te cimaŋ saddhammaŋ antaradhāpentī’ ti. Dvācattālīsatimaŋ.

Dutiyapamādādivaggo dasamo.

11. Adhammavaggo
140. ‘Ye te, bhikkhave, bhikkhū adhammaŋ adhammoti dīpenti te, bhikkhave, bhikkhū bahujanahitāya paţipannā bahujanasukhāya, bahuno janassa atthāya hitāya sukhāya devamanussānaŋ. Bahuñca te, bhikkhave, bhikkhū puññaŋ pasavanti, te cimaŋ saddhammaŋ ţhapentī’ ti . Paţhamaŋ.

141. ‘Ye te, bhikkhave, bhikkhū dhammaŋ dhammoti dīpenti te, bhikkhave, bhikkhū bahujanahitāya paţipannā bahujanasukhāya, bahuno janassa atthāya hitāya sukhāya devamanussānaŋ. Bahuñca te, bhikkhave, bhikkhū puññaŋ pasavanti, te cimaŋ saddhammaŋ ţhapentī’ ti. Dutiyaŋ.

142-149. ‘Ye te, bhikkhave, bhikkhū avinayaŋ avinayoti dīpenti …pe… vinayaŋ vinayoti dīpenti …pe… abhāsitaŋ alapitaŋ tathāgatena abhāsitaŋ alapitaŋ tathāgatenāti dīpenti …pe… bhāsitaŋ (p. 1.020) lapitaŋ tathāgatena bhāsitaŋ lapitaŋ tathāgatenāti dīpenti …pe… anāciņņaŋ tathāgatena anāciņņaŋ tathāgatenāti dīpenti …pe… āciņņaŋ tathāgatena āciņņaŋ tathāgatenāti dīpenti …pe… apaññattaŋ tathāgatena apaññattaŋ tathāgatenāti dīpenti …pe… paññattaŋ tathāgatena paññattaŋ tathāgatenāti dīpenti te, bhikkhave, bhikkhū bahujanahitāya paţipannā bahujanasukhāya, bahuno janassa atthāya hitāya sukhāya devamanussānaŋ. Bahuñca te, bhikkhave, bhikkhū puññaŋ pasavanti, te cimaŋ saddhammaŋ ţhapentī’ ti. Dasamaŋ.

Adhammavaggo ekādasamo.

12. Anāpattivaggo
150. ‘Ye te, bhikkhave, bhikkhū anāpattiŋ āpattīti dīpenti te, bhikkhave, bhikkhū bahujana-ahitāya paţipannā bahujana-asukhāya, bahuno janassa anatthāya ahitāya dukkhāya devamanussānaŋ. Bahuñca te, bhikkhave, bhikkhū apuññaŋ pasavanti, te cimaŋ saddhammaŋ antaradhāpentī’ ti. Paţhamaŋ.

151. ‘Ye te, bhikkhave, bhikkhū āpattiŋ anāpattīti dīpenti te, bhikkhave, bhikkhū bahujana-ahitāya paţipannā bahujana-asukhāya, bahuno janassa anatthāya ahitāya dukkhāya devamanussānaŋ. Bahuñca te, bhikkhave, bhikkhū apuññaŋ pasavanti, te cimaŋ saddhammaŋ antaradhāpentī’ ti. Dutiyaŋ.

152-159. ‘Ye te, bhikkhave, bhikkhū lahukaŋ āpattiŋ garukā āpattīti dīpenti …pe… garukaŋ āpattiŋ lahukā āpattīti dīpenti …pe… duţţhullaŋ āpattiŋ aduţţhullā āpattīti dīpenti …pe… aduţţhullaŋ āpattiŋ duţţhullā āpattīti dīpenti …pe… sāvasesaŋ āpattiŋ anavasesā āpattīti dīpenti …pe… anavasesaŋ āpattiŋ sāvasesā āpattīti dīpenti …pe… sappaţikammaŋ āpattiŋ appaţikammā āpattīti dīpenti …pe… appaţikammaŋ āpattiŋ sappaţikammā āpattīti dīpenti te, bhikkhave, bhikkhū bahujana-ahitāya paţipannā bahujana-asukhāya, bahuno janassa anatthāya ahitāya dukkhāya devamanussānaŋ. Bahuñca (p. 1.021) te, bhikkhave, bhikkhū apuññaŋ pasavanti, te cimaŋ saddhammaŋ antaradhāpentī’ ti. Dasamaŋ.

160. ‘Ye te, bhikkhave, bhikkhū anāpattiŋ anāpattīti dīpenti te, bhikkhave, bhikkhū bahujanahitāya paţipannā bahujanasukhāya, bahuno janassa atthāya hitāya sukhāya devamanussānaŋ. Bahuñca te, bhikkhave, bhikkhū puññaŋ pasavanti, te cimaŋ saddhammaŋ ţhapentī’ ti. Ekādasamaŋ.

161. ‘Ye te, bhikkhave, bhikkhū āpattiŋ āpattīti dīpenti te, bhikkhave, bhikkhū bahujanahitāya paţipannā bahujanasukhāya, bahuno janassa atthāya hitāya sukhāya devamanussānaŋ. Bahuñca te, bhikkhave, bhikkhū puññaŋ pasavanti, te cimaŋ saddhammaŋ ţhapentī’ ti. Dvādasamaŋ.

162-169. ‘Ye te, bhikkhave, bhikkhū lahukaŋ āpattiŋ lahukā āpattīti dīpenti… garukaŋ āpattiŋ garukā āpattīti dīpenti… duţţhullaŋ āpattiŋ duţţhullā āpattīti dīpenti… aduţţhullaŋ āpattiŋ aduţţhullā āpattīti dīpenti… sāvasesaŋ āpattiŋ sāvasesā āpattīti dīpenti… anavasesaŋ āpattiŋ anavasesā āpattīti dīpenti… sappaţikammaŋ āpattiŋ sappaţikammā āpattīti dīpenti… appaţikammaŋ āpattiŋ appaţikammā āpattīti dīpenti te, bhikkhave, bhikkhū bahujanahitāya paţipannā bahujanasukhāya, bahuno janassa atthāya hitāya sukhāya devamanussānaŋ. Bahuñca te, bhikkhave, bhikkhū puññaŋ pasavanti, te cimaŋ saddhammaŋ ţhapentī’ ti. Vīsatimaŋ.

Anāpattivaggo dvādasamo.

13. Ekapuggalavaggo
170. ‘Ekapuggalo bhikkhave, loke uppajjamāno uppajjati bahujanahitāya bahujanasukhāya lokānukampāya atthāya hitāya sukhāya devamanussānaŋ Katamo ekapuggalo? Tathāgato arahaŋ sammāsambuddho. Ayaŋ kho, bhikkhave, ekapuggalo loke uppajjamāno uppajjati bahujanahitāya (p. 1.022) bahujanasukhāya lokānukampāya atthāya hitāya sukhāya devamanussānan’ ti.

171. ‘Ekapuggalassa, bhikkhave, pātubhāvo dullabho lokasmiŋ. Katamassa ekapuggalassa? Tathāgatassa arahato sammāsambuddhassa. Imassa kho, bhikkhave, ekapuggalassa pātubhāvo dullabho lokasmin’ ti.

172. ‘Ekapuggalo, bhikkhave, loke uppajjamāno uppajjati acchariyamanusso. Katamo ekapuggalo? Tathāgato arahaŋ sammāsambuddho. Ayaŋ kho, bhikkhave, ekapuggalo loke uppajjamāno uppajjati acchariyamanusso’ ti.

173. ‘Ekapuggalassa, bhikkhave, kālakiriyā bahuno janassa anutappā hoti. Katamassa ekapuggalassa? Tathāgatassa arahato sammāsambuddhassa. Imassa kho, bhikkhave, ekapuggalassa kālakiriyā bahuno janassa anutappā hotī’ ti.

174. ‘Ekapuggalo, bhikkhave, loke uppajjamāno uppajjati adutiyo asahāyo appaţimo appaţisamo appaţibhāgo appaţipuggalo asamo asamasamo dvipadānaŋ aggo. Katamo ekapuggalo? Tathāgato arahaŋ sammāsambuddho. Ayaŋ kho, bhikkhave, ekapuggalo loke uppajjamāno uppajjati adutiyo asahāyo appaţimo appaţisamo appaţibhāgo appaţipuggalo asamo asamasamo dvipadānaŋ aggo’ ti.

175-186. ‘Ekapuggalassa bhikkhave, pātubhāvā mahato cakkhussa pātubhāvo hoti, mahato ālokassa pātubhāvo hoti, mahato obhāsassa pātubhāvo hoti, channaŋ anuttariyānaŋ pātubhāvo hoti, catunnaŋ paţisambhidānaŋ sacchikiriyā hoti, anekadhātupaţivedho hoti, nānādhātupaţivedho hoti, vijjāvimuttiphalasacchikiriyā hoti, sotāpattiphalasacchikiriyā hoti, sakadāgāmiphalasacchikiriyā hoti, anāgāmiphalasacchikiriyā hoti, arahattaphalasacchikiriyā (p. 1.023) hoti. Katamassa ekapuggalassa? Tathāgatassa arahato sammāsambuddhassa. Imassa kho, bhikkhave, ekapuggalassa pātubhāvā mahato cakkhussa pātubhāvo hoti, mahato ālokassa pātubhāvo hoti, mahato obhāsassa pātubhāvo hoti, channaŋ anuttariyānaŋ pātubhāvo hoti, catunnaŋ paţisambhidānaŋ sacchikiriyā hoti, anekadhātupaţivedho hoti, nānādhātupaţivedho hoti, vijjāvimuttiphalasacchikiriyā hoti, sotāpattiphalasacchikiriyā hoti, sakadāgāmiphalasacchikiriyā hoti, anāgāmiphalasacchikiriyā hoti, arahattaphalasacchikiriyā hotī’ ti.

187. ‘Nāhaŋ bhikkhave, aññaŋ ekapuggalampi samanupassāmi yo evaŋ tathāgatena anuttaraŋ dhammacakkaŋ pavattitaŋ sammadeva anuppavatteti yathayidaŋ, bhikkhave, sāriputto. Sāriputto, bhikkhave, tathāgatena anuttaraŋ dhammacakkaŋ pavattitaŋ sammadeva anuppavattetī’ ti.

Ekapuggalavaggo terasamo.

14. Etadaggavaggo
1. Paţhamavaggo
188. ‘Etadaggaŋ bhikkhave, mama sāvakānaŋ bhikkhūnaŋ rattaññūnaŋ yadidaŋ aññāsikoņđañño’ .

189. … Mahāpaññānaŋ yadidaŋ sāriputto.

190. … Iddhimantānaŋ yadidaŋ mahāmoggallāno.

191. … Dhutavādānaŋ yadidaŋ mahākassapo.

192. … Dibbacakkhukānaŋ yadidaŋ anuruddho.

193. … Uccākulikānaŋ yadidaŋ bhaddiyo kāļigodhāyaputto.

194. … Mañjussarānaŋ yadidaŋ lakuņđaka bhaddiyo.

195. … Sīhanādikānaŋ (p. 1.024) yadidaŋ piņđolabhāradvājo.

196. … Dhammakathikānaŋ yadidaŋ puņņo mantāņiputto.

197. … Sankhittena bhāsitassa vitthārena atthaŋ vibhajantānaŋ yadidaŋ mahākaccānoti.

Vaggo paţhamo.

2. Dutiyavaggo
198. ‘Etadaggaŋ bhikkhave, mama sāvakānaŋ bhikkhūnaŋ manomayaŋ kāyaŋ abhinimminantānaŋ yadidaŋ cūļapanthako’ .

199. … Cetovivaţţakusalānaŋ yadidaŋ cūļapanthako.

200. … Saññāvivaţţakusalānaŋ yadidaŋ mahāpanthako.

201. … Araņavihārīnaŋ yadidaŋ subhūti.

202. … Dakkhiņeyyānaŋ yadidaŋ subhūti.

203. … Āraññakānaŋ yadidaŋ revato khadiravaniyo.

204. … Jhāyīnaŋ yadidaŋ kankhārevato.

205. … Āraddhavīriyānaŋ yadidaŋ soņo koļiviso.

206. … Kalyāņavākkaraņānaŋ yadidaŋ soņo kuţikaņņo.

207. … Lābhīnaŋ yadidaŋ sīvali.

208. … Saddhādhimuttānaŋ yadidaŋ vakkalīti.

Vaggo dutiyo.

3. Tatiyavaggo
209. ‘Etadaggaŋ bhikkhave, mama sāvakānaŋ bhikkhūnaŋ sikkhākāmānaŋ yadidaŋ rāhulo’.

210. … Saddhāpabbajitānaŋ (p. 1.025) yadidaŋ raţţhapālo.

211. … Paţhamaŋ salākaŋ gaņhantānaŋ yadidaŋ kuņđadhāno.

212. … Paţibhānavantānaŋ yadidaŋ vangīso.

213. … Samantapāsādikānaŋ yadidaŋ upaseno vangantaputto.

214. … Senāsanapaññāpakānaŋ yadidaŋ dabbo mallaputto.

215. … Devatānaŋ piyamanāpānaŋ yadidaŋ pilindavaccho.

216. … Khippābhiññānaŋ yadidaŋ bāhiyo dārucīriyo.

217. … Cittakathikānaŋ yadidaŋ kumārakassapo.

218. … Paţisambhidāpattānaŋ yadidaŋ mahākoţţhitoti .

Vaggo tatiyo.

4. Catutthavaggo
219. ‘Etadaggaŋ, bhikkhave, mama sāvakānaŋ bhikkhūnaŋ bahussutānaŋ yadidaŋ ānando’.

220. … Satimantānaŋ yadidaŋ ānando.

221. … Gatimantānaŋ yadidaŋ ānando.

222. … Dhitimantānaŋ yadidaŋ ānando.

223. … Upaţţhākānaŋ yadidaŋ ānando.

224. … Mahāparisānaŋ yadidaŋ uruvelakassapo.

225. … Kulappasādakānaŋ yadidaŋ kāļudāyī.

226. … Appābādhānaŋ yadidaŋ bākulo .

227. … Pubbenivāsaŋ anussarantānaŋ yadidaŋ sobhito.

228. … Vinayadharānaŋ yadidaŋ upāli.

229. … Bhikkhunovādakānaŋ (p. 1.026) yadidaŋ nandako.

230. … Indriyesu guttadvārānaŋ yadidaŋ nando.

231. … Bhikkhu-ovādakānaŋ yadidaŋ mahākappino.

232. … Tejodhātukusalānaŋ yadidaŋ sāgato.

233. … Paţibhāneyyakānaŋ yadidaŋ rādho.

234. … Lūkhacīvaradharānaŋ yadidaŋ mogharājāti.

Vaggo catuttho.

5. Pañcamavaggo
235. ‘Etadaggaŋ bhikkhave, mama sāvikānaŋ bhikkhunīnaŋ rattaññūnaŋ yadidaŋ mahāpajāpatigotamī’.

236. … Mahāpaññānaŋ yadidaŋ khemā.

237. … Iddhimantīnaŋ yadidaŋ uppalavaņņā.

238. … Vinayadharānaŋ yadidaŋ paţācārā.

239. … Dhammakathikānaŋ yadidaŋ dhammadinnā.

240. … Jhāyīnaŋ yadidaŋ nandā.

241. … Āraddhavīriyānaŋ yadidaŋ soņā.

242. … Dibbacakkhukānaŋ yadidaŋ bakulā .

243. … Khippābhiññānaŋ yadidaŋ bhaddā kuņđalakesā.

244. … Pubbenivāsaŋ anussarantīnaŋ yadidaŋ bhaddā kāpilānī.

245. … Mahābhiññappattānaŋ yadidaŋ bhaddakaccānā.

246. … Lūkhacīvaradharānaŋ yadidaŋ kisāgotamī.

247. … Saddhādhimuttānaŋ yadidaŋ singālakamātāti .

Vaggo pañcamo.

6. Chaţţhavaggo
248. ‘Etadaggaŋ (p. 1.027) bhikkhave, mama sāvakānaŋ upāsakānaŋ paţhamaŋ saraņaŋ gacchantānaŋ yadidaŋ tapussabhallikā vāņijā’.

249. … Dāyakānaŋ yadidaŋ sudatto gahapati anāthapiņđiko.

250. … Dhammakathikānaŋ yadidaŋ citto gahapati macchikāsaņđiko.

251. … Catūhi sangahavatthūhi parisaŋ sangaņhantānaŋ yadidaŋ hatthako āļavako.

252. … Paņītadāyakānaŋ yadidaŋ mahānāmo sakko.

253. … Manāpadāyakānaŋ yadidaŋ uggo gahapati vesāliko.

254. … Sanghupaţţhākānaŋ yadidaŋ hatthigāmako uggato gahapati.

255. … Aveccappasannānaŋ yadidaŋ sūrambaţţho .

256. … Puggalappasannānaŋ yadidaŋ jīvako komārabhacco.

257. … Vissāsakānaŋ yadidaŋ nakulapitā gahapatīti.

Vaggo chaţţho.

7. Sattamavaggo
258. ‘Etadaggaŋ bhikkhave, mama sāvikānaŋ upāsikānaŋ paţhamaŋ saraņaŋ gacchantīnaŋ yadidaŋ sujātā seniyadhītā’ .

259. … Dāyikānaŋ yadidaŋ visākhā migāramātā.

260. … Bahussutānaŋ yadidaŋ khujjuttarā.

261. … Mettāvihārīnaŋ yadidaŋ sāmāvatī.

262. … Jhāyīnaŋ yadidaŋ uttarānandamātā.

263. … Paņītadāyikānaŋ yadidaŋ suppavāsā koliyadhītā.

264. … Gilānupaţţhākīnaŋ (p. 1.028) yadidaŋ suppiyā upāsikā.

265. … Aveccappasannānaŋ yadidaŋ kātiyānī.

266. … Vissāsikānaŋ yadidaŋ nakulamātā gahapatānī.

267. … Anussavappasannānaŋ yadidaŋ kāļī upāsikā kulagharikā ti.

Vaggo sattamo.

Etadaggavaggo cuddasamo.

15. Aţţhānapāļi

1. Paţhamavaggo
268. ‘Aţţhānametaŋ bhikkhave, anavakāso yaŋ diţţhisampanno puggalo kañci sankhāraŋ niccato upagaccheyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puthujjano kañci sankhāraŋ niccato upagaccheyya. Ṭhānametaŋ vijjatī’ ti.

269. ‘Aţţhānametaŋ, bhikkhave, anavakāso yaŋ diţţhisampanno puggalo kañci sankhāraŋ sukhato upagaccheyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puthujjano kañci sankhāraŋ sukhato upagaccheyya. Ṭhānametaŋ vijjatī’ ti.

270. ‘Aţţhānametaŋ, bhikkhave, anavakāso yaŋ diţţhisampanno puggalo kañci dhammaŋ attato upagaccheyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puthujjano kañci dhammaŋ attato upagaccheyya. Ṭhānametaŋ vijjatī’ ti.

271. ‘Aţţhānametaŋ, bhikkhave, anavakāso yaŋ diţţhisampanno puggalo mātaraŋ jīvitā voropeyya. Netaŋ ţhānaŋ vijjati. Ṭhānañca kho, bhikkhave, vijjati yaŋ puthujjano mātaraŋ jīvitā voropeyya. Ṭhānametaŋ vijjatī’ ti.

272. ‘Aţţhānametaŋ (p. 1.029) bhikkhave, anavakāso yaŋ diţţhisampanno puggalo pitaraŋ jīvitā voropeyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puthujjano pitaraŋ jīvitā voropeyya. Ṭhānametaŋ vijjatī’ ti.

273. ‘Aţţhānametaŋ bhikkhave, anavakāso yaŋ diţţhisampanno puggalo arahantaŋ jīvitā voropeyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puthujjano arahantaŋ jīvitā voropeyya. Ṭhānametaŋ vijjatī’ ti.

274. ‘Aţţhānametaŋ, bhikkhave, anavakāso yaŋ diţţhisampanno puggalo tathāgatassa paduţţhacitto lohitaŋ uppādeyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puthujjano tathāgatassa paduţţhacitto lohitaŋ uppādeyya. Ṭhānametaŋ vijjatī’ ti.

275. ‘Aţţhānametaŋ bhikkhave, anavakāso yaŋ diţţhisampanno puggalo sanghaŋ bhindeyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puthujjano sanghaŋ bhindeyya. Ṭhānametaŋ vijjatī’ ti.

276. ‘Aţţhānametaŋ, bhikkhave, anavakāso yaŋ diţţhisampanno puggalo aññaŋ satthāraŋ uddiseyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puthujjano aññaŋ satthāraŋ uddiseyya. Ṭhānametaŋ vijjatī’ ti.

277. ‘Aţţhānametaŋ, bhikkhave, anavakāso yaŋ ekissā lokadhātuyā dve arahanto sammāsambuddhā apubbaŋ acarimaŋ uppajjeyyuŋ. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ ekissā lokadhātuyā ekova arahaŋ sammāsambuddho uppajjeyya. Ṭhānametaŋ vijjatī’ ti.

Vaggo paţhamo.

2. Dutiyavaggo
278. ‘Aţţhānametaŋ bhikkhave, anavakāso yaŋ ekissā lokadhātuyā dve rājāno cakkavattī apubbaŋ acarimaŋ uppajjeyyuŋ. Netaŋ ţhānaŋ vijjati (p. 1.030) Ṭhānañca kho etaŋ, bhikkhave, vijjati yaŋ ekissā lokadhātuyā eko rājā cakkavattī uppajjeyya. Ṭhānametaŋ vijjatī’ ti.

279. ‘Aţţhānametaŋ, bhikkhave, anavakāso yaŋ itthī arahaŋ assa sammāsambuddho. Netaŋ ţhānaŋ vijjati. Ṭhānañca kho, etaŋ, bhikkhave, vijjati yaŋ puriso arahaŋ assa sammāsambuddho. Ṭhānametaŋ vijjatī’ ti.

280. ‘Aţţhānametaŋ bhikkhave, anavakāso yaŋ itthī rājā assa cakkavattī. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puriso rājā assa cakkavattī. Ṭhānametaŋ vijjatī’ ti.

281-283. ‘Aţţhānametaŋ, bhikkhave, anavakāso yaŋ itthī sakkattaŋ kāreyya …pe… mārattaŋ kāreyya …pe… brahmattaŋ kāreyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ puriso sakkattaŋ kāreyya …pe… mārattaŋ kāreyya …pe… brahmattaŋ kāreyya. Ṭhānametaŋ vijjatī’ ti.

284. ‘Aţţhānametaŋ, bhikkhave, anavakāso yaŋ kāyaduccaritassa iţţho kanto manāpo vipāko nibbatteyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ kāyaduccaritassa aniţţho akanto amanāpo vipāko nibbatteyya. Ṭhānametaŋ vijjatī’ ti.

285-286. ‘Aţţhānametaŋ, bhikkhave, anavakāso yaŋ vacīduccaritassa …pe… yaŋ manoduccaritassa iţţho kanto manāpo vipāko nibbatteyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ manoduccaritassa aniţţho akanto amanāpo vipāko nibbatteyya. Ṭhānametaŋ vijjatī’ ti.

Vaggo dutiyo.

3. Tatiyavaggo
287. ‘Aţţhānametaŋ bhikkhave, anavakāso yaŋ kāyasucaritassa aniţţho akanto amanāpo vipāko nibbatteyya. Netaŋ ţhānaŋ vijjati. Ṭhānañca (p. 1.031) kho etaŋ, bhikkhave, vijjati yaŋ kāyasucaritassa iţţho kanto manāpo vipāko nibbatteyya. Ṭhānametaŋ vijjatī’ ti.

288-289. ‘Aţţhānametaŋ bhikkhave, anavakāso yaŋ vacīsucaritassa …pe… manosucaritassa aniţţho akanto amanāpo vipāko nibbatteyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ manosucaritassa iţţho kanto manāpo vipāko nibbatteyya. Ṭhānametaŋ vijjatī’ ti.

290. ‘Aţţhānametaŋ, bhikkhave, anavakāso yaŋ kāyaduccaritasamangī tannidānā tappaccayā kāyassa bhedā paraŋ maraņā sugatiŋ saggaŋ lokaŋ upapajjeyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ kāyaduccaritasamangī tannidānā tappaccayā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjeyya. Ṭhānametaŋ vijjatī’ ti.

291-292. ‘Aţţhānametaŋ, bhikkhave, anavakāso yaŋ vacīduccaritasamangī …pe… yaŋ manoduccaritasamangī tannidānā tappaccayā kāyassa bhedā paraŋ maraņā sugatiŋ saggaŋ lokaŋ upapajjeyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ manoduccaritasamangī tannidānā tappaccayā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjeyya. Ṭhānametaŋ vijjatī’ ti

293. ‘Aţţhānametaŋ, bhikkhave, anavakāso yaŋ kāyasucaritasamangī tannidānā tappaccayā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjeyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ kāyasucaritasamangī tannidānā tappaccayā kāyassa bhedā paraŋ maraņā sugatiŋ saggaŋ lokaŋ upapajjeyya. Ṭhānametaŋ vijjatī’ ti.

294-295. ‘Aţţhānametaŋ, bhikkhave, anavakāso yaŋ vacīsucaritasamangī …pe… yaŋ manosucaritasamangī tannidānā tappaccayā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjeyya. Netaŋ ţhānaŋ vijjati. Ṭhānañca kho etaŋ, bhikkhave, vijjati yaŋ manosucaritasamangī tannidānā tappaccayā kāyassa bhedā paraŋ maraņā sugatiŋ saggaŋ lokaŋ upapajjeyya. Ṭhānametaŋ vijjatī’ ti.

Vaggo tatiyo.

Aţţhānapāļi pannarasamo.

16. Ekadhammapāļi

1. Paţhamavaggo
296. ‘Ekadhammo (p. 1.032) bhikkhave, bhāvito bahulīkato ekantanibbidāya virāgāya nirodhāya upasamāya abhiññāya sambodhāya nibbānāya saŋvattati. Katamo ekadhammo? Buddhānussati. Ayaŋ kho, bhikkhave, ekadhammo bhāvito bahulīkato ekantanibbidāya virāgāya nirodhāya upasamāya abhiññāya sambodhāya nibbānāya saŋvattatī’ ti.

297. ‘Ekadhammo, bhikkhave, bhāvito bahulīkato ekantanibbidāya virāgāya nirodhāya upasamāya abhiññāya sambodhāya nibbānāya saŋvattati. Katamo ekadhammo? Dhammānussati …pe… sanghānussati… sīlānussati… cāgānussati… devatānussati… ānāpānassati… maraņassati… kāyagatāsati… upasamānussati. Ayaŋ kho, bhikkhave, ekadhammo bhāvito bahulīkato ekantanibbidāya virāgāya nirodhāya upasamāya abhiññāya sambodhāya nibbānāya saŋvattatī’ ti.

Vaggo paţhamo.

2. Dutiyavaggo
298. ‘Nāhaŋ, bhikkhave, aññaŋ ekadhammampi samanupassāmi yena anuppannā vā akusalā dhammā uppajjanti uppannā vā akusalā dhammā bhiyyobhāvāya vepullāya saŋvattanti yathayidaŋ, bhikkhave, micchādiţţhi. Micchādiţţhikassa, bhikkhave, anuppannā ceva akusalā dhammā uppajjanti uppannā ca akusalā dhammā bhiyyobhāvāya vepullāya saŋvattantī’ ti.

299. ‘Nāhaŋ, bhikkhave, aññaŋ ekadhammampi samanupassāmi yena anuppannā vā kusalā dhammā uppajjanti uppannā vā kusalā dhammā bhiyyobhāvāya vepullāya saŋvattanti yathayidaŋ bhikkhave, sammādiţţhi. Sammādiţţhikassa bhikkhave, anuppannā ceva kusalā dhammā uppajjanti uppannā ca kusalā dhammā bhiyyobhāvāya vepullāya saŋvattantī’ ti.

300. ‘Nāhaŋ bhikkhave, aññaŋ ekadhammampi samanupassāmi yena anuppannā vā kusalā dhammā nuppajjanti uppannā vā kusalā dhammā parihāyanti yathayidaŋ (p. 1.033) bhikkhave, micchādiţţhi. Micchādiţţhikassa, bhikkhave, anuppannā ceva kusalā dhammā nuppajjanti uppannā ca kusalā dhammā parihāyantī’ ti.

301. ‘Nāhaŋ, bhikkhave, aññaŋ ekadhammampi samanupassāmi yena anuppannā vā akusalā dhammā nuppajjanti uppannā vā akusalā dhammā parihāyanti yathayidaŋ, bhikkhave, sammādiţţhi. Sammādiţţhikassa, bhikkhave, anuppannā ceva akusalā dhammā nuppajjanti uppannā ca akusalā dhammā parihāyantī’ ti.

302. ‘Nāhaŋ, bhikkhave, aññaŋ ekadhammampi samanupassāmi yena anuppannā vā micchādiţţhi uppajjati uppannā vā micchādiţţhi pavađđhati yathayidaŋ, bhikkhave, ayonisomanasikāro. Ayoniso, bhikkhave, manasi karoto anuppannā ceva micchādiţţhi uppajjati uppannā ca micchādiţţhi pavađđhatī’ ti.

303. ‘Nāhaŋ, bhikkhave, aññaŋ ekadhammampi samanupassāmi yena anuppannā vā sammādiţţhi uppajjati uppannā vā sammādiţţhi pavađđhati yathayidaŋ, bhikkhave, yonisomanasikāro. Yoniso, bhikkhave, manasi karoto anuppannā ceva sammādiţţhi uppajjati uppannā ca sammādiţţhi pavađđhatī’ ti.

304. ‘Nāhaŋ bhikkhave, aññaŋ ekadhammampi samanupassāmi yena sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjanti yathayidaŋ, bhikkhave, micchādiţţhi. Micchādiţţhiyā, bhikkhave, samannāgatā sattā kāyassa bhedā paraŋ maraņā apāyaŋ duggatiŋ vinipātaŋ nirayaŋ upapajjantī’ ti.

305. ‘Nāhaŋ bhikkhave, aññaŋ ekadhammampi samanupassāmi yena sattā kāyassa bhedā paraŋ maraņā sugatiŋ saggaŋ lokaŋ upapajjanti yathayidaŋ, bhikkhave, sammādiţţhi. Sammādiţţhiyā, bhikkhave, samannāgatā sattā kāyassa bhedā paraŋ maraņā sugatiŋ saggaŋ lokaŋ upapajjantī’ ti.

306. ‘Micchādiţţhikassa, bhikkhave, purisapuggalassa yañceva kāyakammaŋ yathādiţţhi samattaŋ samādinnaŋ yañca vacīkammaŋ …pe… yañca manokammaŋ yathādiţţhi samattaŋ samādinnaŋ yā ca cetanā yā ca patthanā yo ca paņidhi ye ca sankhārā sabbe te dhammā aniţţhāya akantāya amanāpāya ahitāya dukkhāya saŋvattanti. Taŋ kissa hetu? Diţţhi hissa, bhikkhave, pāpikā. Seyyathāpi, bhikkhave (p. 1.034) nimbabījaŋ vā kosātakibījaŋ vā tittakalābubījaŋ vā allāya pathaviyā nikkhittaŋ yañceva pathavirasaŋ upādiyati yañca āporasaŋ upādiyati sabbaŋ taŋ tittakattāya kaţukattāya asātattāya saŋvattati. Taŋ kissa hetu? Bījaŋ hissa, bhikkhave, pāpakaŋ. Evamevaŋ kho, bhikkhave, micchādiţţhikassa purisapuggalassa yañceva kāyakammaŋ yathādiţţhi samattaŋ samādinnaŋ yañca vacīkammaŋ …pe… yañca manokammaŋ yathādiţţhi samattaŋ samādinnaŋ yā ca cetanā yā ca patthanā yo ca paņidhi ye ca sankhārā sabbe te dhammā aniţţhāya akantāya amanāpāya ahitāya dukkhāya saŋvattanti. Taŋ kissa hetu? Diţţhi hissa, bhikkhave, pāpikā’ ti.

307. ‘Sammādiţţhikassa, bhikkhave, purisapuggalassa yañceva kāyakammaŋ yathādiţţhi samattaŋ samādinnaŋ yañca vacīkammaŋ …pe… yañca manokammaŋ yathādiţţhi samattaŋ samādinnaŋ yā ca cetanā yā ca patthanā yo ca paņidhi ye ca sankhārā sabbe te dhammā iţţhāya kantāya manāpāya hitāya sukhāya saŋvattanti. Taŋ kissa hetu? Diţţhi hissa, bhikkhave, bhaddikā. Seyyathāpi, bhikkhave, ucchubījaŋ vā sālibījaŋ vā muddikābījaŋ vā allāya pathaviyā nikkhittaŋ yañceva pathavirasaŋ upādiyati yañca āporasaŋ upādiyati sabbaŋ taŋ madhurattāya sātattāya asecanakattāya saŋvattati. Taŋ kissa hetu? Bījaŋ hissa, bhikkhave, bhaddakaŋ. Evamevaŋ kho, bhikkhave, sammādiţţhikassa purisapuggalassa yañceva kāyakammaŋ yathādiţţhi samattaŋ samādinnaŋ yañca vacīkammaŋ …pe… yañca manokammaŋ yathādiţţhi samattaŋ samādinnaŋ yā ca cetanā yā ca patthanā yo ca paņidhi ye ca sankhārā sabbe te dhammā iţţhāya kantāya manāpāya hitāya sukhāya saŋvattanti. Taŋ kissa hetu? Diţţhi hissa, bhikkhave, bhaddikā’ ti.

Vaggo dutiyo.

3. Tatiyavaggo
308. ‘Ekapuggalo bhikkhave, loke uppajjamāno uppajjati bahujana-ahitāya bahujana-asukhāya, bahuno janassa anatthāya ahitāya dukkhāya (p. 1.035) devamanussānaŋ. Katamo ekapuggalo? Micchādiţţhiko hoti viparītadassano. So bahujanaŋ saddhammā vuţţhāpetvā asaddhamme patiţţhāpeti. Ayaŋ kho, bhikkhave, ekapuggalo loke uppajjamāno uppajjati bahujana-ahitāya bahujana-asukhāya, bahuno janassa anatthāya ahitāya dukkhāya devamanussānan’ ti.

309. ‘Ekapuggalo, bhikkhave, loke uppajjamāno uppajjati bahujanahitāya bahujanasukhāya, bahuno janassa atthāya hitāya sukhāya devamanussānaŋ. Katamo ekapuggalo? Sammādiţţhiko hoti aviparītadassano. So bahujanaŋ asaddhammā vuţţhāpetvā saddhamme patiţţhāpeti. Ayaŋ kho, bhikkhave, ekapuggalo loke upapajjamāno uppajjati bahujanahitāya bahujanasukhāya, bahuno janassa atthāya hitāya sukhāya devamanussānan’ ti.

310. ‘Nāhaŋ, bhikkhave, aññaŋ ekadhammampi samanupassāmi yaŋ evaŋ mahāsāvajjaŋ yathayidaŋ, bhikkhave, micchādiţţhi. Micchādiţţhiparamāni, bhikkhave, mahāsāvajjānī’ ti .

311. ‘Nāhaŋ, bhikkhave, aññaŋ ekapuggalampi samanupassāmi yo evaŋ bahujana-ahitāya paţipanno bahujana-asukhāya, bahuno janassa anatthāya ahitāya dukkhāya devamanussānaŋ yathayidaŋ, bhikkhave, makkhali moghapuriso. Seyyathāpi, bhikkhave, nadīmukhe khippaŋ uđđeyya bahūnaŋ macchānaŋ ahitāya dukkhāya anayāya byasanāya; evamevaŋ kho, bhikkhave makkhali moghapuriso manussakhippaŋ maññe loke uppanno bahūnaŋ sattānaŋ ahitāya dukkhāya anayāya byasanāyā’ ti.

312. ‘Durakkhāte bhikkhave, dhammavinaye yo ca samādapeti yañca samādapeti yo ca samādapito tathattāya paţipajjati sabbe te bahuŋ apuññaŋ pasavanti. Taŋ kissa hetu? Durakkhātattā, bhikkhave, dhammassā’ ti.

313. ‘Svākkhāte (p. 1.036) bhikkhave, dhammavinaye yo ca samādapeti yañca samādapeti yo ca samādapito tathattāya paţipajjati sabbe te bahuŋ puññaŋ pasavanti. Taŋ kissa hetu? Svākkhātattā, bhikkhave, dhammassā’ ti.

314. ‘Durakkhāte, bhikkhave, dhammavinaye dāyakena mattā jānitabbā, no paţiggāhakena. Taŋ kissa hetu? Durakkhātattā, bhikkhave, dhammassā’ ti.

315. ‘Svākkhāte, bhikkhave, dhammavinaye paţiggāhakena mattā jānitabbā, no dāyakena. Taŋ kissa hetu? Svākkhātattā, bhikkhave, dhammassā’ ti.

316. ‘Durakkhāte, bhikkhave, dhammavinaye yo āraddhavīriyo so dukkhaŋ viharati. Taŋ kissa hetu? Durakkhātattā, bhikkhave, dhammassā’ ti.

317. ‘Svākkhāte, bhikkhave, dhammavinaye yo kusīto so dukkhaŋ viharati. Taŋ kissa hetu? Svākkhātattā, bhikkhave, dhammassā’ ti.

318. ‘Durakkhāte, bhikkhave, dhammavinaye yo kusīto so sukhaŋ viharati Taŋ kissa hetu? Durakkhātattā, bhikkhave, dhammassā’ ti.

319. ‘Svākkhāte, bhikkhave, dhammavinaye yo āraddhavīriyo so sukhaŋ viharati. Taŋ kissa hetu? Svākkhātattā, bhikkhave, dhammassā’ ti.

320. ‘Seyyathāpi bhikkhave, appamattakopi gūtho duggandho hoti; evamevaŋ kho ahaŋ, bhikkhave, appamattakampi bhavaŋ na vaņņemi, antamaso accharāsanghātamattampi’.

321. ‘Seyyathāpi, bhikkhave, appamattakampi muttaŋ duggandhaŋ hoti… appamattakopi kheļo duggandho hoti… appamattakopi pubbo duggandho hoti… appamattakampi lohitaŋ duggandhaŋ hoti; evamevaŋ kho ahaŋ, bhikkhave, appamattakampi bhavaŋ na vaņņemi, antamaso accharāsanghātamattampi’.

Vaggo tatiyo.

4. Catutthavaggo
322. ‘Seyyathāpi (p. 1.037) bhikkhave, appamattakaŋ imasmiŋ jambudīpe ārāmarāmaņeyyakaŋ vanarāmaņeyyakaŋ bhūmirāmaņeyyakaŋ pokkharaņirāmaņeyyakaŋ; atha kho etadeva bahutaraŋ yadidaŋ ukkūlavikūlaŋ nadīviduggaŋ khāņukaņţakaţţhānaŋ pabbatavisamaŋ; evamevaŋ kho, bhikkhave, appakā te sattā ye thalajā, atha kho eteva sattā bahutarā ye odakā’.

323. … Evamevaŋ kho, bhikkhave, appakā te sattā ye manussesu paccājāyanti; atha kho eteva sattā bahutarā ye aññatra manussehi paccājāyanti.

… Evamevaŋ kho, bhikkhave, appakā te sattā ye majjhimesu janapadesu paccājāyanti; atha kho eteva sattā bahutarā ye paccantimesu janapadesu paccājāyanti aviññātāresu milakkhesu .

324. … Evamevaŋ kho, bhikkhave, appakā te sattā ye paññavanto ajaļā aneļamūgā paţibalā subhāsitadubbhāsitassa atthamaññātuŋ; atha kho eteva sattā bahutarā ye duppaññā jaļā eļamūgā na paţibalā subhāsitadubbhāsitassa atthamaññātuŋ.

325. … Evamevaŋ kho, bhikkhave, appakā te sattā ye ariyena paññācakkhunā samannāgatā; atha kho eteva sattā bahutarā ye avijjāgatā sammūļhā.

326. … Evamevaŋ kho, bhikkhave, appakā te sattā ye labhanti tathāgataŋ dassanāya; atha kho eteva sattā bahutarā ye na labhanti tathāgataŋ dassanāya.

327. … Evamevaŋ kho, bhikkhave, appakā te sattā ye labhanti tathāgatappaveditaŋ dhammavinayaŋ savanāya; atha kho eteva sattā bahutarā ye na labhanti tathāgatappaveditaŋ dhammavinayaŋ savanāya.

328. … Evamevaŋ (p. 1.038) kho, bhikkhave, appakā te sattā ye sutvā dhammaŋ dhārenti; atha kho eteva sattā bahutarā ye sutvā dhammaŋ na dhārenti.

329. … Evamevaŋ kho, bhikkhave, appakā te sattā ye dhātānaŋ dhammānaŋ atthaŋ upaparikkhanti; atha kho eteva sattā bahutarā ye dhātānaŋ dhammānaŋ atthaŋ na upaparikkhanti.

330. … Evamevaŋ kho, bhikkhave, appakā te sattā ye atthamaññāya dhammamaññāya dhammānudhammaŋ paţipajjanti; atha kho eteva sattā bahutarā ye atthamaññāya dhammamaññāya dhammānudhammaŋ na paţipajjanti.

331. … Evamevaŋ kho, bhikkhave, appakā te sattā ye saŋvejaniyesu ţhānesu saŋvijjanti; atha kho eteva sattā bahutarā ye saŋvejaniyesu ţhānesu na saŋvijjanti.

332. … Evamevaŋ kho, bhikkhave, appakā te sattā ye saŋviggā yoniso padahanti; atha kho eteva sattā bahutarā ye saŋviggā yoniso na padahanti.

333. … Evamevaŋ kho, bhikkhave, appakā te sattā ye vavassaggārammaņaŋ karitvā labhanti samādhiŋ labhanti cittassekaggataŋ; atha kho eteva sattā bahutarā ye vavassaggārammaņaŋ karitvā na labhanti samādhiŋ na labhanti cittassekaggataŋ.

334. … Evamevaŋ kho, bhikkhave, appakā te sattā ye annaggarasaggānaŋ lābhino; atha kho eteva sattā bahutarā ye annaggarasaggānaŋ na lābhino, uñchena kapālābhatena yāpenti.

335. … Evamevaŋ kho, bhikkhave, appakā te sattā ye attharasassa dhammarasassa vimuttirasassa lābhino; atha kho eteva sattā bahutarā ye attharasassa dhammarasassa vimuttirasassa na lābhino. Tasmātiha, bhikkhave (p. 1.039) evaŋ sikkhitabbaŋ – attharasassa dhammarasassa vimuttirasassa lābhino bhavissāmāti. Evañhi vo, bhikkhave, sikkhitabbanti.

336-338. ‘Seyyathāpi bhikkhave, appamattakaŋ imasmiŋ jambudīpe ārāmarāmaņeyyakaŋ vanarāmaņeyyakaŋ bhūmirāmaņeyyakaŋ pokkharaņirāmaņeyyakaŋ; atha kho etadeva bahutaraŋ yadidaŋ ukkūlavikūlaŋ nadīviduggaŋ khāņukaņţakaţţhānaŋ pabbatavisamaŋ. Evamevaŋ kho, bhikkhave, appakā te sattā ye manussā cutā manussesu paccājāyanti, atha kho eteva sattā bahutarā ye manussā cutā niraye paccājāyanti …pe… tiracchānayoniyā paccājāyanti …pe… pettivisaye paccājāyanti’.

339-341. … Evamevaŋ kho, bhikkhave, appakā te sattā ye manussā cutā devesu paccājāyanti; atha kho eteva sattā bahutarā ye manussā cutā niraye paccājāyanti… tiracchānayoniyā paccājāyanti… pettivisaye paccājāyanti.

342-344. … Evamevaŋ kho, bhikkhave, appakā te sattā ye devā cutā devesu paccājāyanti; atha kho eteva sattā bahutarā ye devā cutā niraye paccājāyanti… tiracchānayoniyā paccājāyanti… pettivisaye paccājāyanti.

345-347. … Evamevaŋ kho, bhikkhave, appakā te sattā ye devā cutā manussesu paccājāyanti; atha kho eteva sattā bahutarā ye devā cutā niraye paccājāyanti… tiracchānayoniyā paccājāyanti… pettivisaye paccājāyanti.

348-350. … Evamevaŋ kho, bhikkhave, appakā te sattā ye nirayā cutā manussesu paccājāyanti; atha kho eteva sattā bahutarā ye nirayā cutā niraye paccājāyanti… tiracchānayoniyā paccājāyanti… pettivisaye paccājāyanti.

351-353. … Evamevaŋ kho, bhikkhave, appakā te sattā ye nirayā cutā devesu paccājāyanti; atha kho eteva sattā bahutarā ye nirayā cutā niraye paccājāyanti… tiracchānayoniyā paccājāyanti… pettivisaye paccājāyanti.

354-356. … Evamevaŋ (p. 1.040) kho, bhikkhave, appakā te sattā ye tiracchānayoniyā cutā manussesu paccājāyanti; atha kho eteva sattā bahutarā ye tiracchānayoniyā cutā niraye paccājāyanti… tiracchānayoniyā paccājāyanti… pettivisaye paccājāyanti.

357-359. … Evamevaŋ kho, bhikkhave, appakā te sattā ye tiracchānayoniyā cutā devesu paccājāyanti; atha kho eteva sattā bahutarā ye tiracchānayoniyā cutā niraye paccājāyanti… tiracchānayoniyā paccājāyanti… pettivisaye paccājāyanti.

360-362. … Evamevaŋ kho, bhikkhave, appakā te sattā ye pettivisayā cutā manussesu paccājāyanti; atha kho eteva sattā bahutarā ye pettivisayā cutā niraye paccājāyanti… tiracchānayoniyā paccājāyanti… pettivisaye paccājāyanti.

363-365. … Evamevaŋ kho, bhikkhave, appakā te sattā ye pettivisayā cutā devesu paccājāyanti atha kho eteva sattā bahutarā ye pettivisayā cutā niraye paccājāyanti… tiracchānayoniyā paccājāyanti… pettivisaye paccājāyanti.

Vaggo catuttho.

Jambudīpapeyyālo niţţhito.

Ekadhammapāļi soļasamo.

17. Pasādakaradhammavaggo
366-381. ‘Addhamidaŋ bhikkhave, lābhānaŋ yadidaŋ āraññikattaŋ …pe… piņđapātikattaŋ… paŋsukūlikattaŋ… tecīvarikattaŋ… dhammakathikattaŋ… vinayadharattaŋ … bāhusaccaŋ… thāvareyyaŋ… ākappasampadā… parivārasampadā… mahāparivāratā… kolaputti… vaņņapokkharatā… kalyāņavākkaraņatā… appicchatā… appābādhatā’ ti.

Soļasa pasādakaradhammā niţţhitā.

Pasādakaradhammavaggo sattarasamo.

18. Apara-accharāsanghātavaggo
382. ‘Accharāsanghātamattampi (p. 1.041) ce, bhikkhave, bhikkhu paţhamaŋ jhānaŋ bhāveti, ayaŋ vuccati, bhikkhave– “bhikkhu arittajjhāno viharati, satthusāsanakaro ovādapatikaro, amoghaŋ raţţhapiņđaŋ bhuñjati”. Ko pana vādo ye naŋ bahulīkarontī’ ti!

383-389. ‘Accharāsanghātamattampi ce, bhikkhave, bhikkhu dutiyaŋ jhānaŋ bhāveti …pe… tatiyaŋ jhānaŋ bhāveti …pe… catutthaŋ jhānaŋ bhāveti …pe… mettaŋ cetovimuttiŋ bhāveti …pe… karuņaŋ cetovimuttiŋ bhāveti …pe… muditaŋ cetovimuttiŋ bhāveti …pe… upekkhaŋ cetovimuttiŋ bhāveti …pe….

390-393. Kāye kāyānupassī viharati ātāpī sampajāno satimā vineyya loke abhijjhādomanassaŋ; vedanāsu vedanānupassī viharati …pe… citte cittānupassī viharati …pe… dhammesu dhammānupassī viharati ātāpī sampajāno satimā vineyya loke abhijjhādomanassaŋ.

394-397. Anuppannānaŋ pāpakānaŋ akusalānaŋ dhammānaŋ anuppādāya chandaŋ janeti vāyamati vīriyaŋ ārabhati cittaŋ paggaņhāti padahati; uppannānaŋ pāpakānaŋ akusalānaŋ dhammānaŋ pahānāya chandaŋ janeti vāyamati vīriyaŋ ārabhati cittaŋ paggaņhāti padahati. Anuppannānaŋ kusalānaŋ dhammānaŋ uppādāya chandaŋ janeti vāyamati vīriyaŋ ārabhati cittaŋ paggaņhāti padahati; uppannānaŋ kusalānaŋ dhammānaŋ ţhitiyā asammosāya bhiyyobhāvāya vepullāya bhāvanāya pāripūriyā chandaŋ janeti vāyamati vīriyaŋ ārabhati cittaŋ paggaņhāti padahati.

398-401. Chandasamādhipadhānasankhārasamannāgataŋ iddhipādaŋ bhāveti… vīriyasamādhipadhānasankhārasamannāgataŋ iddhipādaŋ bhāveti… cittasamādhipadhānasankhārasamannāgataŋ iddhipādaŋ bhāveti… vīmaŋsāsamādhipadhānasankhārasamannāgataŋ iddhipādaŋ bhāveti….

402-406. Saddhindriyaŋ bhāveti… vīriyindriyaŋ bhāveti… satindriyaŋ bhāveti… samādhindriyaŋ bhāveti… paññindriyaŋ bhāveti….

407-411. Saddhābalaŋ (p. 1.042) bhāveti… vīriyabalaŋ bhāveti… satibalaŋ bhāveti… samādhibalaŋ bhāveti… paññābalaŋ bhāveti….

412-418. Satisambojjhangaŋ bhāveti… dhammavicayasambojjhangaŋ bhāveti… vīriyasambojjhangaŋ bhāveti… pītisambojjhangaŋ bhāveti… passaddhisambojjhangaŋ bhāveti… samādhisambojjhangaŋ bhāveti… upekkhāsambojjhangaŋ bhāveti….

419-426. Sammādiţţhiŋ bhāveti… sammāsankappaŋ bhāveti… sammāvācaŋ bhāveti… sammākammantaŋ bhāveti… sammā-ājīvaŋ bhāveti… sammāvāyāmaŋ bhāveti… sammāsatiŋ bhāveti… sammāsamādhiŋ bhāveti….

427-434. Ajjhattaŋ rūpasaññī bahiddhā rūpāni passati parittāni suvaņņadubbaņņāni. “Tāni abhibhuyya jānāmi passāmī” ti– evaŋsaññī hoti… ajjhattaŋ rūpasaññī bahiddhā rūpāni passati appamāņāni suvaņņadubbaņņāni. “Tāni abhibhuyya jānāmi passāmī” ti– evaŋsaññī hoti… ajjhattaŋ arūpasaññī bahiddhā rūpāni passati parittāni suvaņņadubbaņņāni. “Tāni abhibhuyya jānāmi passāmī” ti– evaŋsaññī hoti… ajjhattaŋ arūpasaññī bahiddhā rūpāni passati appamāņāni suvaņņadubbaņņāni. “Tāni abhibhuyya jānāmi passāmī” ti– evaŋsaññī hoti… ajjhattaŋ arūpasaññī bahiddhā rūpāni passati nīlāni nīlavaņņāni nīlanidassanāni nīlanibhāsāni. “Tāni abhibhuyya jānāmi passāmī” ti– evaŋsaññī hoti… ajjhattaŋ arūpasaññī bahiddhā rūpāni passati pītāni pītavaņņāni pītanidassanāni pītanibhāsāni. “Tāni abhibhuyya jānāmi passāmī” ti– evaŋsaññī hoti… ajjhattaŋ arūpasaññī bahiddhā rūpāni passati lohitakāni lohitakavaņņāni lohitakanidassanāni lohitakanibhāsāni. “Tāni abhibhuyya jānāmi passāmī” ti evaŋsaññī hoti… ajjhattaŋ arūpasaññī bahiddhā rūpāni passati odātāni odātavaņņāni odātanidassanāni odātanibhāsāni. “Tāni abhibhuyya jānāmi passāmī” ti– evaŋsaññī hoti….

435-442. Rūpī rūpāni passati… ajjhattaŋ arūpasaññī bahiddhā rūpāni passati subhanteva adhimutto hoti… sabbaso rūpasaññānaŋ samatikkamā paţighasaññānaŋ atthangamā nānattasaññānaŋ amanasikārā ananto (p. 1.043) ākāsoti ākāsānañcāyatanaŋ upasampajja viharati… sabbaso ākāsānañcāyatanaŋ samatikkamma anantaŋ viññāņanti viññāņañcāyatanaŋ upasampajja viharati… sabbaso viññāņañcāyatanaŋ samatikkamma natthi kiñcīti ākiñcaññāyatanaŋ upasampajja viharati… sabbaso ākiñcaññāyatanaŋ samatikkamma nevasaññānāsaññāyatanaŋ upasampajja viharati… sabbaso nevasaññānāsaññāyatanaŋ samatikkamma saññāvedayitanirodhaŋ upasampajja viharati….

443-452. Pathavīkasiņaŋ bhāveti… āpokasiņaŋ bhāveti… tejokasiņaŋ bhāveti… vāyokasiņaŋ bhāveti… nīlakasiņaŋ bhāveti… pītakasiņaŋ bhāveti… lohitakasiņaŋ bhāveti… odātakasiņaŋ bhāveti… ākāsakasiņaŋ bhāveti… viññāņakasiņaŋ bhāveti….

453-462. Asubhasaññaŋ bhāveti… maraņasaññaŋ bhāveti… āhāre paţikūlasaññaŋ bhāveti… sabbaloke anabhiratisaññaŋ bhāveti… aniccasaññaŋ bhāveti… anicce dukkhasaññaŋ bhāveti… dukkhe anattasaññaŋ bhāveti… pahānasaññaŋ bhāveti… virāgasaññaŋ bhāveti… nirodhasaññaŋ bhāveti….

463-472. Aniccasaññaŋ bhāveti… anattasaññaŋ bhāveti… maraņasaññaŋ bhāveti… āhāre paţikūlasaññaŋ bhāveti… sabbaloke anabhiratisaññaŋ bhāveti… aţţhikasaññaŋ bhāveti… puļavakasaññaŋ bhāveti… vinīlakasaññaŋ bhāveti… vicchiddakasaññaŋ bhāveti… uddhumātakasaññaŋ bhāveti….

473-482. Buddhānussatiŋ bhāveti… dhammānussatiŋ bhāveti… sanghānussatiŋ bhāveti… sīlānussatiŋ bhāveti… cāgānussatiŋ bhāveti… devatānussatiŋ bhāveti… ānāpānassatiŋ bhāveti… maraņassatiŋ bhāveti… kāyagatāsatiŋ bhāveti… upasamānussatiŋ bhāveti….

483-492. Paţhamajjhānasahagataŋ (p. 1.044) saddhindriyaŋ bhāveti… vīriyindriyaŋ bhāveti… satindriyaŋ bhāveti… samādhindriyaŋ bhāveti… paññindriyaŋ bhāveti… saddhābalaŋ bhāveti… vīriyabalaŋ bhāveti… satibalaŋ bhāveti… samādhibalaŋ bhāveti… paññābalaŋ bhāveti….

493-562. ‘Dutiyajjhānasahagataŋ …pe… tatiyajjhānasahagataŋ …pe… catutthajjhānasahagataŋ …pe… mettāsahagataŋ …pe… karuņāsahagataŋ …pe… muditāsahagataŋ …pe… upekkhāsahagataŋ saddhindriyaŋ bhāveti… vīriyindriyaŋ bhāveti… satindriyaŋ bhāveti… samādhindriyaŋ bhāveti… paññindriyaŋ bhāveti… saddhābalaŋ bhāveti… vīriyabalaŋ bhāveti… satibalaŋ bhāveti… samādhibalaŋ bhāveti… paññābalaŋ bhāveti. Ayaŋ vuccati, bhikkhave– “bhikkhu arittajjhāno viharati satthusāsanakaro ovādapatikaro, amoghaŋ raţţhapiņđaŋ bhuñjati”. Ko pana vādo ye naŋ bahulīkarontī’ ti!

Apara-accharāsanghātavaggo aţţhārasamo.

19. Kāyagatāsativaggo
563. ‘Yassa kassaci, bhikkhave, mahāsamuddo cetasā phuţo antogadhā tassa kunnadiyo yā kāci samuddangamā; evamevaŋ, bhikkhave, yassa kassaci kāyagatā sati bhāvitā bahulīkatā antogadhā tassa kusalā dhammā ye keci vijjābhāgiyā’ ti.

564-570. ‘Ekadhammo, bhikkhave, bhāvito bahulīkato mahato saŋvegāya saŋvattati… mahato atthāya saŋvattati… mahato yogakkhemāya saŋvattati… satisampajaññāya saŋvattati… ñāņadassanappaţilābhāya saŋvattati… diţţhadhammasukhavihārāya saŋvattati… vijjāvimuttiphalasacchikiriyāya saŋvattati. Katamo ekadhammo? Kāyagatā sati. Ayaŋ kho, bhikkhave, ekadhammo bhāvito bahulīkato mahato saŋvegāya saŋvattati… mahato atthāya saŋvattati… mahato yogakkhemāya saŋvattati… satisampajaññāya saŋvattati… ñāņadassanappaţilābhāya saŋvattati… diţţhadhammasukhavihārāya saŋvattati… vijjāvimuttiphalasacchikiriyāya saŋvattatī’ ti.

571. ‘Ekadhamme (p. 1.045) bhikkhave, bhāvite bahulīkate kāyopi passambhati, cittampi passambhati, vitakkavicārāpi vūpasammanti, kevalāpi vijjābhāgiyā dhammā bhāvanāpāripūriŋ gacchanti. Katamasmiŋ ekadhamme? Kāyagatāya satiyā. Imasmiŋ kho, bhikkhave, ekadhamme bhāvite bahulīkate kāyopi passambhati, cittampi passambhati, vitakkavicārāpi vūpasammanti, kevalāpi vijjābhāgiyā dhammā bhāvanāpāripūriŋ gacchantī’ ti.

572. ‘Ekadhamme, bhikkhave, bhāvite bahulīkate anuppannā ceva akusalā dhammā nuppajjanti, uppannā ca akusalā dhammā pahīyanti. Katamasmiŋ ekadhamme? Kāyagatāya satiyā. Imasmiŋ kho, bhikkhave, ekadhamme bhāvite bahulīkate anuppannā ceva akusalā dhammā nuppajjanti, uppannā ca akusalā dhammā pahīyantī’ ti.

573. ‘Ekadhamme bhikkhave, bhāvite bahulīkate anuppannā ceva kusalā dhammā uppajjanti, uppannā ca kusalā dhammā bhiyyobhāvāya vepullāya saŋvattanti. Katamasmiŋ ekadhamme? Kāyagatāya satiyā. Imasmiŋ kho, bhikkhave, ekadhamme bhāvite bahulīkate anuppannā ceva kusalā dhammā uppajjanti, uppannā ca kusalā dhammā bhiyyobhāvāya vepullāya saŋvattantī’ ti.

574. ‘Ekadhamme, bhikkhave, bhāvite bahulīkate avijjā pahīyati, vijjā uppajjati, asmimāno pahīyati, anusayā samugghātaŋ gacchanti, saŋyojanā pahīyanti. Katamasmiŋ ekadhamme? Kāyagatāya satiyā. Imasmiŋ kho, bhikkhave, ekadhamme bhāvite bahulīkate avijjā pahīyati, vijjā uppajjati, asmimāno pahīyati, anusayā samugghātaŋ gacchanti, saŋyojanā pahīyantī’ ti.

575-576. ‘Ekadhammo, bhikkhave, bhāvito bahulīkato paññāpabhedāya saŋvattati… anupādāparinibbānāya saŋvattati. Katamo ekadhammo? Kāyagatā sati. Ayaŋ kho, bhikkhave, ekadhammo bhāvito bahulīkato paññāpabhedāya saŋvattati… anupādāparinibbānāya saŋvattatī’ ti.

577-579. ‘Ekadhamme (p. 1.046) bhikkhave, bhāvite bahulīkate anekadhātupaţivedho hoti… nānādhātupaţivedho hoti… anekadhātupaţisambhidā hoti. Katamasmiŋ ekadhamme? Kāyagatāya satiyā. Imasmiŋ kho, bhikkhave, ekadhamme bhāvite bahulīkate anekadhātupaţivedho hoti… nānādhātupaţivedho hoti… anekadhātupaţisambhidā hotī’ ti.

580-583. ‘Ekadhammo, bhikkhave, bhāvito bahulīkato sotāpattiphalasacchikiriyāya saŋvattati… sakadāgāmiphalasacchikiriyāya saŋvattati… anāgāmiphalasacchikiriyāya saŋvattati… arahattaphalasacchikiriyāya saŋvattati. Katamo ekadhammo? Kāyagatā sati. Ayaŋ kho, bhikkhave, ekadhammo bhāvito bahulīkato sotāpattiphalasacchikiriyāya saŋvattati… sakadāgāmiphalasacchikiriyāya saŋvattati… anāgāmiphalasacchikiriyāya saŋvattati… arahattaphalasacchikiriyāya saŋvattatī’ ti.

584-599. ‘Ekadhammo bhikkhave, bhāvito bahulīkato paññāpaţilābhāya saŋvattati… paññāvuddhiyā saŋvattati… paññāvepullāya saŋvattati… mahāpaññatāya saŋvattati… puthupaññatāya saŋvattati… vipulapaññatāya saŋvattati… gambhīrapaññatāya saŋvattati… asāmantapaññatāya saŋvattati… bhūripaññatāya saŋvattati… paññābāhullāya saŋvattati… sīghapaññatāya saŋvattati… lahupaññatāya saŋvattati… hāsapaññatāya saŋvattati… javanapaññatāya saŋvattati… tikkhapaññatāya saŋvattati… nibbedhikapaññatāya saŋvattati. Katamo ekadhammo? Kāyagatā sati. Ayaŋ kho, bhikkhave, ekadhammo bhāvito bahulīkato paññāpaţilābhāya saŋvattati… paññāvuddhiyā saŋvattati… paññāvepullāya saŋvattati… mahāpaññatāya saŋvattati… puthupaññatāya saŋvattati… vipulapaññatāya saŋvattati… gambhīrapaññatāya saŋvattati… asāmantapaññatāya saŋvattati… bhūripaññatāya saŋvattati… paññābāhullāya saŋvattati… sīghapaññatāya saŋvattati… lahupaññatāya saŋvattati… hāsapaññatāya saŋvattati… javanapaññatāya saŋvattati… tikkhapaññatāya saŋvattati… nibbedhikapaññatāya saŋvattatī’ ti.

Kāyagatāsativaggo ekūnavīsatimo.

20. Amatavaggo
600. ‘Amataŋ (p. 1.047) te, bhikkhave, na paribhuñjanti ye kāyagatāsatiŋ na paribhuñjanti. Amataŋ te, bhikkhave, paribhuñjanti ye kāyagatāsatiŋ paribhuñjantī’ ti.

601. ‘Amataŋ tesaŋ, bhikkhave, aparibhuttaŋ yesaŋ kāyagatāsati aparibhuttā. Amataŋ tesaŋ, bhikkhave, paribhuttaŋ yesaŋ kāyagatāsati paribhuttā’ ti.

602. ‘Amataŋ tesaŋ, bhikkhave, parihīnaŋ yesaŋ kāyagatāsati parihīnā. Amataŋ tesaŋ, bhikkhave, aparihīnaŋ yesaŋ kāyagatāsati aparihīnā’ ti.

603. ‘Amataŋ tesaŋ, bhikkhave, viraddhaŋ yesaŋ kāyagatāsati viraddhā. Amataŋ tesaŋ, bhikkhave, āraddhaŋ yesaŋ kāyagatāsati āraddhā’ ti.

604. ‘Amataŋ te, bhikkhave, pamādiŋsu ye kāyagatāsatiŋ pamādiŋsu. Amataŋ te, bhikkhave, na pamādiŋsu ye kāyagatāsatiŋ na pamādiŋsu’.

605. ‘Amataŋ tesaŋ, bhikkhave, pamuţţhaŋ yesaŋ kāyagatāsati pamuţţhā. Amataŋ tesaŋ, bhikkhave, appamuţţhaŋ yesaŋ kāyagatāsati appamuţţhā’ ti.

606. ‘Amataŋ tesaŋ, bhikkhave, anāsevitaŋ yesaŋ kāyagatāsati anāsevitā. Amataŋ tesaŋ, bhikkhave, āsevitaŋ yesaŋ kāyagatāsati āsevitā’ ti.

607. ‘Amataŋ tesaŋ, bhikkhave, abhāvitaŋ yesaŋ kāyagatāsati abhāvitā. Amataŋ tesaŋ, bhikkhave, bhāvitaŋ yesaŋ kāyagatāsati bhāvitā’ ti.

608. ‘Amataŋ (p. 1.048) tesaŋ, bhikkhave, abahulīkataŋ yesaŋ kāyagatāsati abahulīkatā Amataŋ tesaŋ, bhikkhave, bahulīkataŋ yesaŋ kāyagatāsati bahulīkatā’ ti.

609. ‘Amataŋ tesaŋ, bhikkhave, anabhiññātaŋ yesaŋ kāyagatāsati anabhiññātā. Amataŋ tesaŋ, bhikkhave, abhiññātaŋ yesaŋ kāyagatāsati abhiññātā’ ti.

610. ‘Amataŋ tesaŋ, bhikkhave, apariññātaŋ yesaŋ kāyagatāsati apariññātā. Amataŋ tesaŋ, bhikkhave, pariññātaŋ yesaŋ kāyagatāsati pariññātā’ ti.

611. ‘Amataŋ tesaŋ, bhikkhave, asacchikataŋ yesaŋ kāyagatāsati asacchikatā. Amataŋ tesaŋ, bhikkhave, sacchikataŋ yesaŋ kāyagatāsati sacchikatā’ ti. ()

(Idamavoca bhagavā. Attamanā te bhikkhū bhagavato bhāsitaŋ abhinandunti.)

Amatavaggo vīsatimo.

Ekakanipātapāļi niţţhitā.

